
 Matondi, Ndeko Neville. Nkolo ápambola yo. Namikotisi
na likambo, boye te? Nalingi kotónda Nkolo, malamu

mpenza, mpo na kolandela likambo ya mwana ya Ndeko Capps.
Esalemaki mpenza ete oyo nde mwa ntango oyo nazongaka na
Indiana. Nayebi ete bazotia liteya oyo na bande te; nabanzi
bazosala yango te. Na bongo nazomona moto moko te kuna na
kati, boye bango…Nazongi awa mpo na kokende bokila ya
bisende. Na bongo nabanzi Charlie akosengela koyikela ngai
mpiko, ye ná Nellie, mpe bamosusu kuna na Kentucky, mpo
na mokolo moko to mibale, mpo na bokila ya biséndé. Boye,
nakosepela kozanga eloko nyonso, lolenge mosusu nyonso ya
komisepilisa, bongo koya awa pene na katikati ya sánza ya
Mwambe, mpe kokende na bokila ya biséndé elongo ná Charlie
ná Banks, ná bango nyonso. Ezalaka lokola eloko moko ya
momesano mpo na ngai. Na bongo nazuaki Joe…
2 Ntango tozalaki awa mbala mosusu wana, bato nyonso
babélaki, mbongwana ya kolongwa na molunge makasi wana,
kino na—kino na mpio oyo bozali na yango awa. Nayebi ete
bino bokanisaka ete oyo ezali mpio te, kasi bóya naino na
Arizona. Ezalaki degré ntuku minei na misato na mpio, ntango
nalongwaki na ntongo wana; na bongo pene na minwí, na butu,
ntango mopepe ya mpio ekitaki longwa na bangomba, ezalaki
kaka degre ntuku misato na motoba. Ah-ha. Bomoni, oyo wana
ezali na minwí, ntango mopepe ya malili ebandaki kokita. Mpe
boye ekómaka…Etuka wana ezalaka malamu mpenza na eleko
yamalili makasi, kasi ekómakampo na bankotó námiselékété na
eleko ya molungé makasi, mpo na bato te. Ata banyama nyonso
bakimaka mpo na kokende na bangomba. Bakokaka koyikela
yango mpiko te.
3 Nabimaki kokende kobeta mwa bondóki na ngai. Na…
Na lolenge moko boye nalingi nde koyebisa bino na ntina
na mwana mobali moke ya Capps. Mpe nalobaki…Mpe, Joe,
nakosengela kaka kopesa ye bondóki yango, mpamba te akoki
kobéta masási koleka ngai. Tosilaki kobongisa yango, mpe
nazalaki—nazalaki kobeta bambanzi na ntáka ya metre ntuku
mitano. Mpe nalobaki na—na Joe…Joe alobaki: “Papa, nabanzi
nakoki kosala yango.” Elengemwana yango azalaki koyokamotó
mpasi. Nauti kobondela mpo na ye, azalaki na fievre makasi.
Akendeki elongo ná ngai na esika ya kobeta masasi, mpe na…
4 Calibre.22 nyonso ya diametre mibale-likolo-na-zomi,
ekatisaka ligne de tir na yango na metre ntuku mibale na
mitano; ezóngaka lisusu na metre ntuku mitano, ndenge moko
kaka, soki ezali calibre ya mibale-likoló-na-zomi. Na bongo…
Mpe nabongisaki yango na metre ntuku mibale na mitano. Na

bongo, natikalaki na mbanzi mibale mosusu mpe natiaki yango
kuna, mpe Joe abetaki yango nyonso mibale! Nazalaki lisusu
na bambanzi te, boye natiaki eteni moko ya moke mpenza,
ya ebengá moko ya potopoto, oyo basilaki kopanza kuna, oyo
babéti-masasi basilaki kobeta, etikalaki kaka pene na bonene
ya milimètre motoba, mpe namemaki yango na metre ntuku
mitano, mpe akátaki yango na katikati, na biteni mibale. Mpe
jumelle na yango ebongisamaki mpo na miso na ngai, kaka
mwa mibu, koleka mibu na ye. Bongo alobaki: “Oyebi nini?
Nasengeli koleka epai ya Billy mpe koyebisa ye ete kobanda
sikawa, asengeli kotika ngai kimia.” Bomoni?
5 Boye, boye nalobaki: “Ee, yoka,” nalobaki, “tókende kuna
kolakisa yango Ndeko Norman.”
6 Nalobaki: “Joe, na mimekano na mokili mobimba, ézala
nani, moto moko te…” Sikawa, bambanzi yango ebétamaki
na mopanzi te, ebétamaki semba mpenza na katikati. Mpe
eteni yango, nabanzi, elekaki milimetre motoba te, ezalaki
na bonene ya milimetre mibale, mpe na bolai ya milimetre
motoba, akátaki yango na katikati, na biteni mibale, na ntáka
ya metre ntuku mitano. Nalobaki: “Moto moko te na mokili
akokaki kobeta yango malamu koleka. Bakokaki, ba-champion,
bakokaki kobeta yango ndenge moko, kasi olingaki kokoka
kobeta yango malamu mbala misato koleka bango.” Bambanzi
yango eténgamaki te, etobolaki kaka lidusu moko na lokasa, na
esika oyo mbanzi yango elekaki. Mpe nalobaki: “Moto moko te
akokaki kobeta yango ma—malamu koleka.” Malamu. Nakanisi
motó mpasi na ye esilaki na mbala moko.
7 Mpe nalobaki: “Ee, tókende kolakisa yango na Ndeko
Norman,” oyo asalaka mpo na Field And Stream, magasin ya
biloko ya sport, ya Ndeko Tony Stromei.
8 Alobaki: “Tókende liboso epai ya Billy.” Alobaki: “Na—
nalingi koyebisa Bubby likambo moko.” Bomoni? Mpe, na
bosolo, ndeko na ye abétá naino te malamu ndenge wana. Na
bongo alobaki: “Tóleka liboso kuna.”
9 Mpe kaka ntango nakótaki na ekuke, Billy azalaki naino
na pijama na ye. Alobaki…Tokendeki kuna na ntongo-ntongo,
mpo molungé ekómaka makasi mingi. Na bongo alobaki…
Telephone elelaki. Nalobaki…Atalaki ngai mwa moke boye.
Nalobaki: “Ntango mosusu mobéli moko nde abengi.” Mpe
ezalaki Ndeko Capps, mpo na mwana na ye, bazalaki na ndako
ya lipasó na ntango yango, azalaki na péritonite ná nyonso wana.
Mpe auti koyebisa ngai mwana na ye abandi kokóma malamu
mpenza, mpenza malamu.
10 Boye, bomoni ndenge Nzambe atambwisaki yango malamu,
ata na mongongo ya mwana moke yango, Joe? Na esika ya
kokende epai ya Ndeko Norman, tolingaki kozala kuna te,
mpe tomatáki wana. Mpe Ndeko Capps ná ngai tosanganaki

elongo. Nalobi te ete mabondeli na biso nde esalaki yango, kasi
elakisaki eloko moko a motuya epai na ye mpo na biso kokutana
ndengewana.Mpe, na bosolo, yango nde…Nantango osengeli—
osengeli kozala na kondima na oyo ozali kosala. Bomoni? Mpe,
kondima oyo azalaki na yango ya kobenga, mpe Billy…
11 Bazalaki kotiambongo. Alobaki: “Oyo esengeli kozalambela
moko kouta mosika mpenza,” alobaki, “azalaki kotia pene na
dollar mitano ya libende, kati na…mpo na kobenga miniti
misato.” Mpe nakanisaki ete ezalaki koúta na New York to na
moko na bisanga to esika moko ya ndenge wana. Kasi abengaki
ye nde na telephone mbala moko, mpo na kozua Billy na esika ya
Loyce, bomoni, mpe yango nde esalaki ete áfuta mbongo mingi.
12 Sikawa mwana na ye abandi kozongela nzoto kolongonu.
Ndeko Capps alobaki ete monganga apesaki ye elikia mingi te
ya kobika na yango, bomoni, na lipasó yango. Mpe tozóngisi
matondi na Nzambe mpo na yango na ntongo oyo, tozali mpenza
na esengo mpo na yango.
13 Sikawa, tokómaki lelo na ntongo-ntongo, mpe nalálaki pene
na ngonga misato, mpe—mpe nazali mpenza ya kolemba. Kasi
ntango losambo…ntango ngonga ya koya na losambo ekokaki,
boye, nayaki.
14 Mpe soki Nkolo alingi, sikawa nasengeli kokende na
Kentucky, ndenge nalobaki. Bongo nalakaki koteya mokolo ya
Lomingo ntango nazalaki awa, mpe ekozala malamu násala
yango mokolo ya Lomingo oyo ekoya, mpamba te oyo ekolanda,
nakozala…Nasengeli kozonga. Mpo nazokende lisusu kuna na
Canada. Boye, malamu ná—násala yango mokolo ya Lomingo
ekoya, na ntongo ya Lomingo ekoya.
15 Mpe Ndeko Neville alobaki: “Mpo na nini te óya kopesa bato
mbote, mpe kosolola na bango mpo na mwa miniti moke?”
16 Nalobaki: “Ndeko Neville, nafungoli ata Biblia na ngai te,
mpenza te.” Nalobaki: “Ngai…”
17 Alobaki: “Ee, kende koloba na bango likambo moko.” Mpe,
Ndeko mwasi Neville, na—na—nayebi te lolenge oyo osalaka
yango. Azali moto oyo ayebi mpenza kondimisa. Kasi wana…
18 Nazuaka mpenza libaku te ya koloba eloko oyo, ntango
esika oyo etondaka na bato, mpe nyonso wana, kasi nazongisi
matondi mingi na Nzambe mpo na mokengeli lokola Ndeko
Orman Neville. Moto na sembo, sembo mpenza, na Ntina oyo,
mpe natikálá koyóka ye koyimayima ata moke te. Nafandaki
kuna na nsima…Nasololaki ná ye malamu mpenza na ndambo
ya ngonga, wana nazalaki koyoka Ndeko Man na esengo, mpe
boye nakoyebisa ye makambo mosusu na ntina na yango ntango
tokokóma na Colorado na mobu oyo. Boye ntango tozalaki
kosepela na liteya na ye, nazalaki na lisolo moko ya malamu ná
Ndeko Neville. Nalobaki: “Nazuaka kutu ntango te ya koyebisa

bato eloko moko te na ntina na mokengeli malamu na biso.”
Nalobaki: “Bato bazozaláká ná yo malamu?”

Alobaki: “Ekoki koleka malamu te ndenge ezali.”
Mpe nalobaki: “Ee, wana nde likambo oyo nasepeli koyoka.”

19 Na ntango mokengeli asepeli, mpe bato basepeli, esalaka ete
lingomba ézala malamu mpenza, mpe na bongo Nzambe asepeli.
Mpe nakanisi, komona bango kosepela elongo, koleka mingi na
mokolo oyo ya Nsango oyo tozomema, nakanisi yango etalisaka
bokóbi ya Nsango elongo ná bato mpe elongo ná Nzambe.
Bomoni?
20 Mpe nazongisi matondi mingi mpo na Ndeko Orman Neville,
ná mwasi na ye ya malamu mpe libota na ye. Mpe nabondeli
ete Nzambe ábatela bango kokóba kozala sembo epai na Ye
mpe na Ntina oyo. Mpe soki esepelisi Ye, tika ete tózala awa
na tabernacle ntango Nkolo Yesu akoya kozua biso, bomoni,
mpo na komema biso na Konetolama. Tozali kolíkia ete biso
mibale tokokómamibangempenza, ná NdekoNeville, na ndenge
ete moko akotia loboko moko zinga-zinga na moninga, mpe
tokotelema wana na nzete na biso, komekáká kokóba kotelema
ngwi. Bomoni? “Bongo tokobóngwana, na mbala moko, na
kobwéta ya liso.”

Mpe bilamba ya kala oyo, ya mosuni,
ekokweya, mpe tokomata

Mpe tokozua mbano ya seko,
Mpe wana tokozala koleka na mipepe,
tokoganga ete:

“Tikala malamu, tikala malamu, ngonga
kitoko ya mabondeli!”

Na ntango yango, tokosila komata kuna.
21 Nayokaki ete Nkolo abikisaki Ndeko Coomers, mpe
nazongisi matondi mingi mpo na yango. Makambo mingi
mpenza. Boye nazongisi matondi ya kozala awa na ntongo oyo.
Mpe nakanisaki, na esika ya…
22 Nayaka ntango nyonso awa ná liteyamoko boye, mpe koteya.
Namilobelaki nakolinga kaka—kaka koya awa na ntongo oyo.
Mpe nalobaki: “Ndeko Neville, nakolandela mpenza sáa, mpe
ntango mosusu nakotika ete bato bábima na ntango malamu,
mpe kosolola na bino mwa miniti moke, uta na motema na ngai;
kaka makambo, kaka, mpo tó…Te, bazotia yango na bande te,
to eloko moko bongo, na bongo tokozala kaka na boyokani na
bondeko, wana ezali kaka na bato ya losambo awa, bomoni, kaka
biso na biso.”

Boye, tóbondela.
23 Molingami Yesu, tozongisi matondi epai na Yo mpo na
litomba oyo tozali na yango ya kosangana awa. Mpe, oh, ntango

natálaki tabernacle oyo na ntongo-ntongo ya lelo, nsima na
minwí koleka, nakanisaki na ndenge Osungá yango.
24 Mpe nakanisi na ntina na etíma ya kala oyo ezalaki awa,
ná mibange ya bakékele minene oyo ezalaki kokóla awa, pene
na esika eteyelo oyo ezali. Wana naino mwana moke, na—
natelemaki awa. M. Ingram alobaki ete tokokaki kosomba
lopango yango na mbongo moke kaka, mpe kofuta eteni moke
ya liboso; tozalaki na mbongo te, na garantie te, to eloko ya
kosimbisa te, kasi tobelemaki mpo na komeka. Ndenge na eleko
wana, motuya na yango mobimba ezalaki mwa moke koleka
dollar nkóto mibale; ná mibu ntuku mibale ya kosilisa kofuta
yango.
25 Mpe sikawa, Nkolo, tala yango sikawa! Wana ezalaki naino
na ebandeli na yango, ezalaki naino na kati ya libulu moko awa,
mai kokótáká na kati na yango; Na nzela na Liloba, Olakáká biso
ete: “Ngai Yawe nde naloni yango, Nakomwangisela yango mai
butu-moi, mpo moto moko te ábótola yango na loboko na Ngai.”
26 Na ntango yango moko, bato bazalaki koloba: “Na kati ya
sánza motoba, ekokóma garage.”
27 Kasi na bosolo mpenza, milimo nkóto na nkóto esili
kokútana ná Klisto awa na etumbelo yango. Mpe na tabernacle,
esila ya libatisi, ezalaka ntango nyonso na…Bato basili kozua
libatisi na Nkombo na Nkolo Yesu; kobeleláká Nkombo na Ye,
masumu na bango kosukwama. Bibósono nkama na nkama, bato
na mpasi, bakufi-miso, baténgumi, bakákatali, bato na cancer,
basílá koleka na etumbelo oyo; bakotá awa, pene na liwa, mibali
ná basi, bilenge mibali ná bilenge basi, mpe babimá mpo na
kobika bomoi ya sika, ná misuni ya sika na banzoto na bango,
mpe kotámboláká lisusu; batiki bakiti na bango ya bibosono,
ná banzete na bango, mpe bongo na bongo. E Nzambe, na mibu
ntuku misato oyo ya mosala!
28 Tata, namikaniseli ntongo oyo totiáki libanga ya litúmu.
Mpe Opesaki biso emónoneli kuna, kolakisáká esika yango,
etondaki na bato meke, coin moko ya kitoko; Na—nayebaki ete
yango ekokaki kozanga kokokisama te. Boye natondi Yo mpo na
makambo nyonso oyo.
29 Mingi kati na bango basili kobunda etumbamalamu, basilisi
kopota mbangu, babáteli Kondima; balali kuna, bazali kozela,
kopema sikoyo na misala na bango, mpe misala na bango
ekolanda bango; kozeláká ngonga oyo kelelo ekoyula, mpe
bábima lisusumpo na bomoi ya sika, na nzoto ya sika. Mingi kati
na bango bakómi mibange ná kolenga, bamosusu bazali bilenge,
na mibu ya katikati, mpe bongo na bongo. Kasi Nkombo na Yo
ékumisama mpo na bango nyonso.
30 Sikawa totelemi lisusu awa, liboso na—na baoyo na bomoi
mpe bawá. Nabondeli ete Ópakola Maloba ma Yo na ntongo oyo.

Nayebi likambo moko te ya koloba, kasi nabondeli ete Ópesa
yango, ndenge Osalaka ntango nyonso, Nkolo.
31 Pámbola mokengeli na biso, Ndeko Neville, ná mwasi na ye.
Pámbola bayangeli misolo, likita ya basungi, mondimi moko na
moko ya nzoto. Tiká ete, elongo, tóbika mpenza na bomoi oyo,
na lolenge ete na bomoi oyo ekoya, tokozala na Bomoi na Seko.
32 Sungá biso na ntongo oyo mpo tóndima kosémbolama
na Molimo mpe na Liloba, mpo tókoka komilengela, ntango
tokobima na bikuke na ntongo oyo, ná mokano na motema ya
kobika bomoi yamalamu koleka ndenge totikálá kobika. Tosengi
yango na Nkombo na Yesu. Amen.
33 Sikawa, na—nauti na ngai kofungola Biblia awa, eleki mwa
miníti. Nazali na Emoniseli 3, boye nakotánga awa, na—na ntina
na Nsango na Lingomba ya Laodikia.
34 Nalingi mpe kopesa liyebisi oyo Ndeko Neville auti koyebisa
ngai; Ndeko Parnell, nauti komona ye afandi awa, azali na—
na mayangani ya kolamuka moko, kaka na ngámbo oyo ya
Memphis. Na—na…baoyo kati na bino bayebi esika Wimpy
ezalaká, kiosque ya ba-hamburger, azali na—na hema moko
kuna, azoluka kokótisa mbuma, kotala soki babúngi mosusu
bazali kuna, baoyo babongisámá mpo na bomoi, mpo ákoka
komema bango epai na Klisto na nzela ya lotomo na ye. Mpe
abóyaki kosala mayangani mokolo ya Lomingo, mpo mayangani
ezali na tabernacle, mpe—mpe yango etalisi mpenza bosembo ya
ndeko yango.Mpe tolingi bóyeba etemayangani yango ekobanda
mokolo ya Lendí na mpokwa, na mpóso ekoya. Mpe nayebi ete
bino nyonso bobyangami mpenza kuna mpo na koyoka Ndeko
Parnell koteya nsango na ye ya bolingo ya Klisto.
35 Sikawa tótánga na Emoniseli mokapo ya 3, kaka eteni moko,
mpo na koloba ete totángi Biblia. Mpamba te, oyo ngai nakoloba
ekoki kokweya, kasi oyo Ye alobi ekokweya te. Mpe nayebi te
nábanda wapi, násala nini, nákende wapi, kasi nalingi bobele
kotánga Eleko ya Lingomba ya Laodikia.

…komela mwanje na lingomba na…Laodikia ete;
Ye Amen, motatoli na sembo mpe na solo, mpe ebandeli
na bojalisi na Njambe alobi boye ete;

Nayebi misala na yo,…yo mpio te, yo móto mpe te:
Mposa na ngai…ete ójala mpio soko móto.

Bongo awa ejali yo mwa móto moke, nde na móto te,
na mpio mpe te, etikali moke nakosanja yo na monoko
na ngai.

Ojali koloba ete, Ngai mojui, nasili kojua mosolo
mingi, najali na bosenga na eloko te; mpe oyebi
te ete yo moto na boloji,…mawa,…mobóla,…miso
makufi,…bolumbu:

Yango wana najali kopesa yo toli ete ósomba wolo na
maboko na ngai, oyo esili konángwa na móto, ete ójala
na mosolo mingi;…bilamba mpembe ete ólata yango
mpe nsoni na bolumbu na yo émonana te; námafutampo
na kopakola miso na yo ete ótala.
Soko nayoki bolingo epai na banani, nakopamela

bango nyonso, nakopesa bango etumbu: na bongo ójala
na móto, mpe bongola motema.

36 Boyebi, na esika moko kuna na kati, wana nazalaki kotánga,
na…Soki bokolimbisa ngai mwamoke, na—namoni esika moko
oyo eyokani malamu mpo na ngai, kasi nayebi te esika yango
ezalaki sikawa. Yango oyo.

…mpe yo oyebi te ete…bolozi,…mawa,…
mobóla,…miso makufi,…bolumbu:

37 Oh, la la, yango nde na lolenge moko boye etaliseli ya
lingomba ya lelo! Sikawa, ezali, na—nakanisi ete eleko wana
ya lingomba awa, oyo tozali kolobela…Na ntembe te, nazali
na eleko ya lingomba oyo ekobima na lolenge ya babuku. Kasi
lokola tozali kati na Eleko ya Lingomba ya Laodikia, tótala
naino ndenge oyo ya yango.
38 Naboyi kozua motó ya liteya to eloko moko, mpo tozali te…
tozali kaka koloba boye, ndenge tokosepela kolobela nyonso oyo
Nkolo akokamba biso tósala, kasi elokomoko oyo ekosunga biso.
39 Tókanisa na ntina na Eleko ya Lingomba ya Laodikia mpe
lolenge na yango lelo. Na boyebi na ngai nyonso, namonaka eloko
moko te, sikawa, oyo ekopekisa Boyei ya Nkolo Yesu, libanda
na bobelemi ya Lingomba na Ye. Nakanisi ete moko na—na
masakoli…
40 Lobi, ntango tozalaki koya na kati ya motuka, totámbolaki
mikolo mibale, longwa na Tucson kino awa, tosalaki kilometre
koleka nkóto misato, ngai ná Billy. Na bongo biso, sikawa,
tozalaki kobuka mibeko ya mbangu te. Tozalaki kotósa yango.
Nafandaki wana, soki ye moto azokumba, mpe na—nazalaki
kokanga—kokanga makófi lokola bondoki oyo ebelemi kobeta
masasi. Soki namoni ye kolekisa mbangu. Nazalaki koloba:
“Zela naino, mwana.”

Sikawa, bayebisaka biso: “Pesa na Kaisala oyo ya Kaisala.”
41 Bongo ntango tokómaki awa lobi na mpokwa, mwana mwasi
moko ya moke atandamaki na kati ya nzela, azalaki pene na
mibu misato; mama na ye asilaki kokufa na kati ya kanivó.
Elenge mobali moko ná kwiti ya masanga, autaki na R.O.T.C.,
eteyelo ya ba-sodá, azalaki na mibu zomi na mwambe, azalaki
kokumba motuka na kilometre mokama na ntuku libwa na
ngongamoko, na loboko yamwasi na nzela, abomaki ye. Nabanzi
ete ye moko mpe azalaki kobunda na liwa. Na ntango yango nde
okoki koyeba oy yango ezali.

“Pesa na Kaisala oyo ya Kaisala.”
42 Bato basali mabe te bazali kokufa. Mwana mwasi ya mibu
misato akufi, mpo na sodá moko oyo alángwaki masanga,
bomoni, kokumbáká motuka pene na kilometre mokama na
ntuku libwa na ngonga moko, na ngambo mabe ya nzela.
Koutáká likoló na ngomba, akitaki semba na nse, mpe abomaki
bango nyonso mbala moko. Na…Ye mpe azalaki kobunda na
liwa. Boye bokoki komona, ata baoyo basalaki mabe te bazalaki
kosala…
43 Sikawa elenge mobali yango akwei na likambo ya koboma
na nko. Bomoni? Nakanisi ete soki bakangi moto oyo alángwi
masanga wana azali kokumba motuka, basengeli kokátela ye
etumbu ya mibu zomi na boloko, mpo ezali kokána liboso…
kokana koboma na nko; ézala nani, mpamba te ye…ézala nani.
44 Biso, tokosaláká eloko moko te ya malamu ná politiki. Esili
kopola. Likanisi ya Nzambe ya kozala na mokonzi, mokonzi ya
moyengebene, ezali malamu. Kasi politiki ezali lisusu makasi
te, okoki kosómba eloko nyonso na mbongo; kobúba, kobuka
lokuta, koyiba, makambo nyonsomosusu. Ndenge nalobaki eleki
mwa ba-Lomingo: bótala epai bokómi, bomoni, eloko mosusu
te bobele sangisa-sangisa ya biloko ya ndenge na ndenge. Kasi
mokonzi ya moyengebene akoki kosala mibeko na ye moko.
Okoki koboma moto; soki oyebi politiki malamu, komitungisa
te, okobima na yo na likambo yango. Bomoni? Na bongo, ezali,
e—e…
45 Demokrasia ezali likanisi malamu, kasi ekosimba te. Kaka
lokola communisme, kotia biloko nyonso esika moko; ezali
koyókanamalamu, kasi ekosimba te. Te. E…lolenge ya Nzambe
ya kozala na mokonzi moko, lokola Dawidi, ezalaki malamu,
mpe ozali na likanisi bobele moko oyo ezokonza. Lokola
mokambi moko ná mabata-ya-zamba ebele, to bongo na bongo,
bakoki kozala mibale to misato te. Na bongo, soki bosangisi
nyonso wana esika moko, bokosuka na likanisi ya ndenge
nyonso.
46 Boye, tomoni ete, ndenge makambo ekómi lelo, nyonso
eléngelami mpo na Boyei na Nkolo.
47 Kasi, wana ngai ná Ndeko Neville, ná bandeko mosusu oyo
tozali koluka kokamba etonga ya bampate, nazali na elokomoko
oyo eyeli ngai na makanisi sikawa, oyo tokoki kolobela.
48 Ezali ete, nayambaki mokanda moko mokolo mosusu wana,
kouta na mwasi moko malamu. Natikálá koyamba yango te;
eyaki na nzela ya moto mosusu. Mwasi yango azalaki mpenza
kosasa ngai nde kosasa, to azalaki koluka kosala yango. Alobaki:
“Bosílá nde…Bino ba-Homme d’Affaires Chrétiens, bokoki
kosala likambo moko te mpo na kopekisa Ndeko Branham?”
Alobaki: “Mpo auti kobimisa buku oyo sikawa, nkombo na
yango Eleko Ya Lingomba Ya Laodikia,mpe akobimisa misusu.”

Mpe alobaki: “Azali mpenza kosasa mateyo ya ba-Pantekotiste.”
Alobaki: “Sikawa azali koloba ete ndangá ya liboso ezali koloba
minoko ya sika te.” Mpe alobaki: “Lisusu, azotelemela basi
batei.” Mpe mwasi yango azalaki motei. Mpe bana na ye ya
mibali, bazali baike baninga na ngai ya malamu koleka oyo
nazali na bango awa na mokili. Ye…Bazali na kati ya baninga
na ngai ya malamu koleka. Mpe alobaki: “Sikawa…”
49 Mpe mobali ná mwasi yango, nazalaki kolia bilei ya ntongo
elongo ná bango; balobaki: “Ndeko Branham, tálá likambo oyo.
Kanisa naino?” mpe babimisaki mokanda moko.

Nalobaki: “Ee, ndeko mwasi, azali na ye kaka kosósola te.”
50 Bana na ye ya mibali bayebisaki ngai ete mama na bango
azalaki mwasi-motei, ete andimaka na ye Nsango oyo te.
51 Sikawa alobi awa, alobaki: “Sikawa alobi: ‘Basi basengeli te
kozala na bokonzi likoló na mibali.’” Alobaki: “Bongo Foebe na
Biblia, mosungi ya Polo?”
52 Ya solompenza, azalakimotéki ya bilamba.Mpe Polo azalaki
kotuna na bato…Bokanisi ete Polo alingaki koloba: “Basi
báfanda kimia na ba-losambo, bazali na ndingisa te ya koloba
kuna,” bongo ábaluka mpe áloba: “Sikoyo, Foebe, mosungi
na ngai kati na Nsango-malamu, ye moto akoteya na mwa
bampokwa oyo”? Ee, alingaki kotelemela liloba na ye moko.
Bomoni?
53 Nsima na yango, alobaki, likoló na nyonso wana (nabanzi
ete Estere moto azalaki moko na basambisi na kati ya Biblia.),
alobaki: “Mwasi moko azalaki mosambisi na Biblia. Oyo wana
ezali te kozala na bokonzi likoló na mibali!”
54 Mpe moto na mombongo oyo abikisamaki awa na losambo,
eleki ntango molayi te, alobaki…Sikawa, mwasi na ye alobaki:
“Ndeko Branham, ezalaki ntango nyonso kotungisa ngai.”

Nalobaki: “Ee, ndeko mwasi, ndenge nini yango étungisa
yo?”

Alobaki: “Ee, mwasi mosambisi ye oyo.”
55 Nalobaki: “Oyo wana ezali politiki, lingomba te. Yango etali
lingomba na eloko moko te.”
56 Polo alobaki: “Bázala na botosi, lolenge mobeko mpe elobi.”
Mpe mobeko ekoki kotia mwasi lokola nganganzambe te; ekoki
kopesa ye mosala wana te. Botikálá komóna te nganganzambe
mokonzi ya mwasi. Botikálá komóna te nganganzambe ya
mwasi, esika moko te na Biblia. Botikálá komóna naino te motei
ya mwasi, na Biblia. Ya solo mpenza.
57 Bamosusu na bango bazalaki basi basakoli, mpe bongo na
bongo; Miriame mpe basi ya ndenge na ndenge. Mpe Estere…
Moko na bango azalaki mosambisi likoló na Yisraele. Bantango
mosusu bazalaki bakonzi likoló na bango, mpe bongo na bongo

ndengewana,mokonzimpemwasimokonzi. Sokimokonzi akufi,
mwasi ya mokonzi asengelaki kozua esika na ye kino bakopona
mokonzi mosusu, mpe bongo na bongo.
58 Na—na Tucson, na Arizona, tozali na mosambisi moko ya
mwasi kuna na engumba. Yango wana engumba yango ezali
ya kobeba mingi. Mpe tozali na…Mwasi azali na likambo ya
kosala te na politiki. Azali na likambo ya kosala te na…na
bokonzi moko te na lingomba.
59 Esika na ye ezali kozala mwasi mokonzi ya mobali na ndako.
Libanda na yango, azali na eloko moko te. Mpe toyebi ete ezali
Solo. Bokotikáláká komona te…Nayebi ete ezali koyókana
lokola makambo ya kala, kasi ezali mokumba na ngai.
60 Mpe nayebi ete nsima na ngai kotika mokili oyo, ba-bande
oyo ná babuku oyo ekokoba kozala na bomoi, mpe mingi kati
na bino bana mike bokomona, na mikolo ekoya, ete oyo ezali
mpenza Solo, mpo nazali koloba yango na Nkombo na Nkolo.
61 Sikawa, tomitúnaka ndenge nini mwasi oyo azali mwasi
malamu, mpe aboti na mokili oyo, na nzela na mobali na
ye ya sembo, moto moko malamu, baike na bana mibali
ya malamu koleka oyo natikálá kokutana na bango, bazali
bato oyo nakutáná na bango. Mpe nokinoki, kaka ntango
bayokaki Nsango oyo, bamipesaki na Yango, mokama likoló na
mokama. Sikawa, oyo wana ekoki kosalema bobele na nzela
ya kobongisama liboso, na nzela bobele moko wana nde ekoki
kosalema.
62 Sikawa, motuna yango oyo. Nazalaki kokanisa ete, bomoni,
sikawa mpo na nini Nkolo azali kozongisa ngai wana. “Mpe
oyebi yango, oyebi…Oyebi yango te; ozali bolumbu, moto na
mawa, na bolozi, mokúfi-miso, mpe oyebi yango te.”
63 Liboso nákóma na esika wana, Nakoki koloba na mokuse
likambo oyo nalobaki awa, eleki mwa mikolo, na Liteya moko,
nabanzi ezalaki Nzambe Ya Mokili Oyo; asili koboma miso
ya bato, na lolenge ete bakómi mpenza kosambela zábolo na
mayangani ya basambeli. Bino nyonso bosimbaki yango? Bino
nyonso bososolaki yango? [Losambo balobi: “Amen.”—Mok.]
64 Na bongo na Liteya moko wana, nalobelaki likambo oyo,
ete, mwasi oyo alátaka bilamba ya nsoni, ya mabe, azali,
akosambisama na Liboso ya Esambiselo lokola mwasi ya
ndumba ya balabala. Eyokani mpenza ndenge.

Bótika ete nálakisa bino mwa elilingi moko.
65 Sikoyo, ndakisa, avoká moko azali awa na engumba,
elenge mobali, mpe azali moto malamu. Na oyo—oyo etali
politiki, nabanzi ete asengeli kozala mpenza sembo lokola
moto nyonso, na politiki na ye. Na bongo abimaka ná elenge
mwasi moko oyo ayebani mingi mpenza. Balingani mpenza
mpe babálani. Bakendeke na ba-féti ya ndenge na ndenge

ná biyenga ya minene, mpe bango nyonso bamelaka masanga
elongo. Sukasuka, ye mwasi…Mobali yango azali na ndako
ya kitoko. Afandaka na quartier ya kitoko. Bato basepelaka na
ye. Kasi ye…Bango nyonso mibale bamelaka masanga. Mwasi
yango alátaka kupé, akátaka suki, apakolaka, ná makambo
nyonso wana, bilamba etalisaka nzoto polele, mwasi kitoko oyo
atalisaka nzoto na ye. Ee, mwasi yango asámbelaka na ye ata
moke te, ata moko na bango te.
66 Bongo, na lopango oyo elandi ya bango, mwasi moko ya
lingomba Batiste to lingomba Metodiste ayei kokota wana, ye
ná mobali na ye. Sikoyo, mwasi oyo…
67 Tóloba ete bazali ba-Metodiste, mpo ba-Metodiste bazalaka
na mwa bosantu koleka ba-Batiste; bango nyonso, longola kaka
ba-Batiste ya Kondimana na Sika, bango bandimaka bosantu.
Kasi, na momesano, ba-Batiste bandimaka mpenza bosantu te,
bomoni. Bandimaka na bango makambo ya ndenge wana te.
Na bongo, sikoyo, tóloba ete azali Metodiste mpo bandimaka
bosantu.
68 Na bongo, mwasi Metodiste moko ayei kokóta na ndako
moko pembeni namwasi yango, na balabalamoko yango.Mobali
na ye azali…Tóloba, azali comptable ya letá, mpe, to asalaka na
biró moko boye. Ee, mwasi Metodiste oyo atalaka mwasi mosusu
wana.
69 Mpe soki avoká yango akei libanda na engumba…Nkombo
na ye John; tóloba, nkombo na ye John. Sikoyo, bóbanza-banza
mingi te mpo na yango. Nazali kaka kosalela bankombo yango.
Mpe nkombo na ye John. Ee, mwasi yango azaláká kobima
ná Ralph. Yango mpe ezali nkombo oyo nasaleli kaka, nyonso
wana, bomoni, kaka mpo bósosola lisolo yango, mpo na kotalisa
likanisi yango.
70 Ee, eloko ya liboso boyebi, na féti moko ná masanga, Ralph
ayambi mwasi yango lisusu. Ee, amemami mpenza, mpo akómi
lisusu kolinga Ralph, akanisi bongo. Bongo, nsima na mwa
ntango, Ralph abandi kokútana na ye. Mpemwasi yango asálaka
nyonso mpo John áyeba yango te. Mpe akanisaka ete azali na
mayele mingi, mpo akoki kobima ná Ralph, na ntango oyo
abalaná ná John. Bomoni, mwasi yango azali ata mpenza na
bomoto te, mpe amonaka yango mabe te.
71 Kasi mwasi oyo ya Metodiste asílá komata likoló mwa
moke. Ye kutu akendeke ata na losambo, mpe akanisaka
ete mwasi wana azali mwasi ya mabe koleka. Ee, ntango
mobali na ye azongaka na ndako, alobaka na ye: “Namonaka
mobali wana kokóta kuna mpe kokutana ná ye. Mpe ntango
John akendeke kosala bisika mosusu, na Philadelphie to esika
moko boye, amemaka ye mwasi yango na motuka na ye ya
roadster, mpe bakendeke komítanda na plage. Namonaka bango
kozónga na ndako; bakangaka ata ba-ridó te, mbala mosusu,

kopwepwapwepwa yempe kosala bolingo ná ye, na nsima…Oh,
ezali likambo ya nsómo, boye te?” alobaka na mobali na ye. “Ee,
azali na ye ndumba lokola mwasi ya ndumba nyonso.” Ezali solo.
Azali mabe koleka mwasi ya ndumba nyonso, mpo azali mwasi
abalá. Bomoni? Mpe ye, mwasi oyo, mwasi oyo ya Metodiste,
amonaka yangomabe koleka, mwasi wana asámbelaka ata moke
te.
72 Sikawa, mwasi oyo ya Metodiste akosala likambo ya ndenge
wana te. Te, ata moke te. Azali mwasi ya lokumu. Likambo
mosusu: akosimba ata litangá ya whisky te, mpamba te,
lingomba Metodiste, ntuku libwa likoló na mokama ya manáka
na bango etelemelaka whisky, etelemelaka whisky. Na bongo,
bazalaka na manáka ya bikila, mpe bato ya lingomba Metodiste
yango babikaka bomoi ya likoló te, koleka malakisi ya lingomba
na bango.
73 Kasi mwasi moko oyo, mwasi oyo ya Metodiste, abimaka, na
mpokwa, ná mobali na ye, alátaka kupé mokolo ya Lomingo,
nsima na eteyelo ya Lomingo. Akátaka suki. Atiaka rouge a
levre, mpe amelaka ata makaya mwa moke.
74 Sikawa, kokokana na Liloba ya Nzambe, bango mibale
bazali basi ya ndumba, kasi oyo awa azali “bolumbu, moto na
mawa, moto na bolozi, mokufi-miso, mpe ayebi yango te.” Moko
akweyi na likambo lokola oyo mosusu, mpamba te: “Mobali oyo
atali mwasi, mpo na kolula ye, asili kosala ekobo ná ye na kati
ya motema na ye.”
75 Bongo soki mwasi oyo, sikawa, akoloba: “Zela moke, M.
Branham. Nakosunga yo na kososola ete nazali mwasi ya
ndumba te.” Ndeko na ngai ya mwasi, ntango mosusu soki
bamemi yo liboso ya Biblia, okotia maboko likoló na Yango
liboso na Bozali ya Nzambe, mpe okolápa ndai ete ozalaka
mpenza sémbo—sémbo epai ya mobali na yo. Nzoto na yo ezali
mpo na mobali na yo, kasi elimo na yo ezali mpo na Nzambe.
Ezali na molimo mabe moko oyo esili kopakola yo. Soki bongo,
soki te, na bongo ozali…nakoki kotalisa polele ete osili mpenza
kobela libóma.
76 Likambo nini elingaki kokómela nkoko na yo ya mwasi soki
átambolaka libanda ná kupé na balabala? Balingaki kotia ye
na lopitalo ya bato ya mabómá; mpo abimaki kozanga kolata
bilamba. Eloko moko ezali kotambola malamu te na molimo na
ye. Soki ezalaki bongo na ntango wana, ezali mpe bongo sikawa.
77 Boye, mokili mobimba ebeli liboma. Bato nyonso babeli
liboma. Ezali kokóta malembe-malembe mpenza kino bato
bayebi yango te.
78 Sikoyo, azali mwasi ya ndumba? Epai na mobali na ye te,
mpo na ndayi ya nzoto na ye. Kasi, liboso na Nzambe, azali na
molimo mabe ya kindumba, yango nde esalaka ete álata ndenge
wana.Mpe azali na Eleko ya Lingomba yaLaodikia, kasi ayebi te

ete azali kosala bongo. Mwasi yango ayebi na ye mpenza te ete
Nzambe akosambisa ye lokola mwasi ya ndumba. Yango wana
mpenza.
79 Meká kososólisa ye Yango; okoki koyebisa ye yango te.
Makoki ya kosósolisa ye Yango ezali te. Biblia elobi: “Bazali
bolumbu, kasi bayebi yango te.”
80 Soki obengi ye mwasi ya ndumba, mpenza, akokangisa
yo. Akosala yango. Nalobelaka ata moke te na ntina na moto
moko boye te. Nalobelaka nde lisumu. Nalobaka: “Lingomba
moko Oyo boye, M. Songolo-pakala kuna, Rev. Songolo-pakala,
azali…” Te, te. Nalobaka ete mateyo na yango, bomoni,
mobimba na likambo yango. Natángaka nkombo ya moto te.
Ezali likambo ya bato moko te. Ezali nde likambo ya système
oyo bazali kati na yango. Ezali système ya mokili.
81 Ndeko George Wright afandi awa…Azali na mibu ntuku
nsambo na mitano to ntuku nsambo na mwambe, nabanzi.
Bokanisi ete likambo nini elingaki kosalema soki ókendeki
kotala Ndeko mwasi Wright mokolo moko, mpe atelemaki
wana, aláti kupé? Ee, olingaki ata moke te, olingaki—olingaki
kokangisa mwasi yango. Olingaki kobala ye ata moke te. Ee,
soki elenge mobali moko na eleko wana ásálaka yango, likambo
yango moko elingaki kosalema. Ee, soki ezalaki lisumu mpe
mabe na ntango wana, ezali ndenge moko; kasi bato bakóli na
makambo ya bolema.
82 Bótika ete násakolela bino likambo moko, liboso ékokisama.
Mokili mobimba ezali kozinda na kati ya bolema, mpe ekokóma
lisusu mabe koleka, mabe koleka, mpe mabe koleka, kino
bakokóma mpenza bato ya liboma. Mpe esili kokóma pene
ndenge wana sikawa.
83 Bokoki kobanza ete moto ákumba motuka kozanga kopelisa
minda, na ngámbo oyo esengeli te, na nzela, Ricky moko boye,
elenge mobali, oyo auti kaka kosilisa école secondaire, mpe
abomi bato ebele. Yango epekisaka bango? Oyo mosusu akoya
nsima na ye, akosala likambo yango moko. Bokoki kobanza ete
elenge mobali oyo akanisaka…amikanisalaka mwa malamu,
ábima mpe ásala makambo ndenge bango basálaka?
84 Bokoki kobanza ete elenge mwasi, na bolenge ya bomwasi
mpenza, kitoko, sembe-sembe, ngebu-ngebu, bonzéngá, elongi
kitoko; mpe kaka ndenge azali kitoko wana ezali kolakisa ete
tokómi na ntango ya nsuka. Bomoni, alandi mpenza lolenge ya
mokili, makambo ya mokili, kasi kitoko ya bosantu te, boboto
kati na elimo na ye. Namóná basi oyo, na libanda na bango,
bazalaki na elokomoko te ya kotala, kasi yo loba na bangombala
moko kaka, sololola na bango mwa moke, bazali na eloko moko
ya solosolo, oyo okoki kobosana te. Bomoni, kitoko ya libanda
ezalaka ya zabolo, ezalaka ya mokili.

85 Bótala bana ya Kaina, ndenge balandaki yango. “Ntango
bana mibali ya Nzambe bamonaki ete bana basi na bato
bakómaki kitoko, bakamataki bango lokola basi,” kasi Nzambe
atikálá kolimbísa bango ata moke te.
86 Bótala, ntango basi wana ya Yisraele ná—ná maboko na
mposo ekaúká, mpe nsuki basanólá te; ntango bana mibali ya
Nzambe bakómaki na mboka ya Moaba, mpe bakútanaki ná
basi ya kitoko ná nsuki ya kitoko, oyo babongísá malamu, mpe
bapakólá biloko kílí-kili na bilongi, to nkombo oyo bobengaka
yango; ntango bana mibali ya Nzambe bamonaki basi ya kitoko
wana, mosakoli moko ya lokuta alobaki: “Biso nyonso tozali
ndenge moko.” Mpe babálanaki katikati na bango, kasi Nzambe
atikálá kolimbísa bango ata moke te.
87 Bakúfaki na lisobe. Moko na moko na bango bakufaki kuna,
zángá elikya, zángá Nzambe, mpe babúngá mpo na Libela;
bakweisámámpo na libela, atako bamonáká bolamu yaNzambe,
ata bameláká mai na liziba oyo ekauka ata moke te. Bameláká
mai kouta na libanga oyo ebetamáká. Bamonáká nyoka ya
motáko kosala bikamwa. Babimáká na libatisi ya Mose kati na
mbu. Bamonáká loboko ya Nzambe. Baliáká bilei ya Banje, mpe
basaláká makambo nyonso wana. Kasi babálanaki, batikaki ete
basi bázua bango, mpe babálanaki na kati na bango. Basalaki
ekobo te, babálanaki kaka na kati na bango; Nzambe atikálá
kolimbisa yango ata moke te.
88 Wana nde mbala ya mibale esalemaki. Sikawa, tokómi na
mbala ya misato, kopengwisáká mingi sikawa koleka ndenge
ezaláká.
89 Nayebi ete ezali matata. Mpe namitunaka mbala mingi,
na ndenge ebele, ekosalema mpenza ndenge nini? Mpo na nini
nasengelaka kolobela bato makasi boye? Eloko nini esalaka
yango bongo? Nzokande, nayebi ete soki ezalaki Nzambe te,
moto moko te alingaki kozala awa, mwasi moko te alingaki
kofanda awa mpo na koyoka ngai. Kasi bazóngaka awa, mpo
ezali na moto moko oyo azali na mwa lóngo ya Solo kuna, oyo
ayebi ete Ezali ya solo. Ata ndenge nini, bayebi ete Ezali ya solo.
Sikawa bótala malamu eloko oyo esalemaka. Nayebi ete ezali
matáta.
90 Ezali kaka lokola soki mónganga moko apesi yo nkisi, mpe
oboyi na yo komela yango, na bongo kopesa monganga fóti te,
soki okufi. Mpe Oyo ezali lokola nkisi. Mpo na nini bato mosusu
balobaka ete ngai nazali moyini ya basi?
91 Bomoni, bótala malamu kaka lolenge basi bazali kobika,
mpe nakolakisa bino esika lingomba ekómi. Bomoto ya basi
ezali na Laodikia, na mokili, na ndenge ya nzoto, “bolumbu,
bato na mawa, bakufi miso, kasi bayebi yango te,” ba—bato,
basi ya mokili. Lingomba mpe ekómi na esika moko yango.
Bótala lolenge makambo ya mokili etalisaka oyo ya Molimo,

mpenza, ntango nyonso. Sikawa, mokolo moko, na Liboso ya
Esambiselo…
92 Nayebi ete esepelisaka bato te, koloba yango. Mpe soki moto
atiámá te mpo na koloba yango, malamu óloba na yo yango te;
mpamba te ozomekola, na boye okokota na mindondo, ya solo
mpenza.
93 Sikawa bótala. Mbala mosusu, ezalaka lokola náfungola
na makasi monoko ya mwasi moko mpe námelisa ye Nkisi na
monoko na ye, mpe na nsima nákanga monoko na ye na maboko
na ngai, kasi akobwaka Yango na nsoi mbala nyonso. Bongo
soki monganga moko asalaki yango epai ya mobeli moko, bongo
mobeli yango akufi mpo aboyaki komela nkisi? Na Liboso ya
Esambiselo, ntango makambo oyo nyonso, lokola kokáta nsuki,
koláta ba-kupé mpe…
94 Nazali bobele kotonga. Ngonga ekómi pene, ntango oyo
bokomona likambo moko kosalema, ntango oyo likambo moko
ekosalema. Mpe makambo oyo nyonso ezalaki bobele kotia
mobóko mpo na Nsango moko ya mokuse mpe ya mbangu oyo
ekoningisa bikólo nyonso.
95 Ntina oyo napámelaka basi, ezali mpo ezalaka wana banda
kala, mpo na eloko moko oyo okoki kosalela mpo na kobeta
yango namotómpenza.Namekaka ata koyebisa bangomakambo
oyo esengeli. Mpe natiaka loboko boye, lokola na monoko,
kasi babwakaka Yango na nsoi. Na bongo, nani akoki kopesa
monganga fóti?
96 Okoloba nini, na Mokolo ya Kosambisama, na ntango
mingongo oyo ezalaki kotelemela yango ekoyokisa lisusu bande
yango liboso na bato? Na bongo, bakokima yango ndenge nini?
97 Bakobwakela yoYango na nsoi na katikati yamisapi. Omelisi
ye lisusu, kasi sukasuka aningisi motó, atomboki, mpe akei na ye,
aboyi na ye komela yango. Ata bongo, ozongi lisusu mpe omelisi
ye Yango lisusu. Na bongo, ezali fóti ya nani? Ya monganga te,
ya Nkisi mpe te, kasi ya ezaleli ya moto yango. Ezali mpenza
bongo. Ekozala mokolo ya nsómo, moko na mikolo oyo, ntango
ekeke yamasumumpe ya ekóbo oyo ekotelema liboso naNzambe
na-Nguya-nyonso.
98 Nazali komona ndengemibu na ngai ezali kopusana, mapeka
na ngai kokweya; mpe, nayebi, mibu ntuku misato awa na
etumbelo oyo, iyo, mibu ntuku misato na misato awa na elanga
ya koteya. Ezali bomoimolai. Ezali mibu ntukumisato namisato
ya mosala. Nazali na mawa ya likambo moko kaka; ete nazalaki
na mibu mokama na ntuku misato na misato te mpo na yango.
Mpamba te oyo ekozala libaku ya nsuka oyo nakozua, wana
nakufi naino te, mpo na koteya Nsango-malamu. Nzambe sunga
ngai kotelema sembompenza na Liloba yango namakoki na ngai
nyonso, mpe koloba kaka oyo Ye alobi.

99 Eloko nini esalaki ete mwasi wana ya Metodiste…Ndenge
nini okokaki kosósolisa ye Yango? Azali kuna, na Eleko wana ya
Lingomba ya Laodikia.
100 Sikawa, tólobela mwasi ya Pantekotiste. Asengelaki na ye
te kolata ba-kupé, kopakola-pakola, to kokáta nsuki na ye,
kasi atiolaka Metodiste wana, alobaka: “Bótala ndenge mwasi
wana asalaka boye-na-boye!” Tóloba, mwasi yango alátaka na ye
kupé te, kasi alobaka…mpe ye moko azalaka na nsuki bakátá.
Bomoni?
101 Likoló koleka okomata kati na Nzambe, koleka mpe
okomona nyonso wana etondi na masumu. Mpe mbala mosusu,
kati na mabondeli, okoki kobanza, soki MolimoMosanto amatisi
yo na mosanda moko, boye eloko yango mobimba emonanaka ya
kobulungana. Na nsima na ntango ozongi awa, okomónana, na
miso ya bato, lokola ozali moto ya mindondo, ete okómi—okómi
bobele mobange motioli moko boye. Obeli libóma, mpo okómi
lokola moto ya liboma mpe ozali ntango nyonso kopámela bato.
Kasi soki otikali komnata mokolo moko na misándá wana, epai
wapi okoki kozala liboso na Bozali ya Nzambe (na kotúntuka
te, kasi Molimo Mosanto amemi yo mpenza likoló), na likambo
yango mobimba ekomami “IKABOD.” Nkembo ya Nkolo esili
kotika ba-denomination nyonso. Ya solo. Ata moko na yango te
ezali na solo.
102 Sikoyo, bótika náyemela bino mwa libúngutulu moko. Soki
nazalaki na etánda…Kasi nalingi ete bótala malamu awa.
Nakosala libúngutulu moko boye, mpe nakosala libúngutulu
mosusu na kati ya libúngutulu yango, ekómi mibale, na nsima
nakosala libúngutulu na kati ya libúngutulu wana. Esali
mabúngutulu misato, mabúngutulu misato. Sikawa, yango ezali
yo.
103 Yango ezali Nzambe. Nzambe, kati na bosato azali Moko,
mpe kozanga bosato, Azali Nzambe te. Akoki kotalisama ndenge
mosusu te.
104 Yo mpe okoki kotalisama te kozanga kozala moto misato oyo
ozali, elingi koloba: nzoto, molimo mpe elimo. Kozanga moko to
mosusu na yango, ozali mobimba te. Bomoni? Soki ozalaki na
elimo te, olingaki kozala eloko moko te; soki ozalaki na molimo
te, olingaki kozala eloko moko te; soki ozalaki na nzoto te,
olingaki kozala kaka molimo, nzoto te.
105 Boye, Nzambe azali mobimba kati na bomoko misato ya
Ezàli; bomoko misato ya bizàli te, kasi Ezàli bobele Moko kati
na bomoko misato. Tata, Mwana mpe Molimo Mosanto ezali
Nzambe moko ya solo, oyo atalisami. Nzambe!
106 Bótala oyo, bózela naino, na—nabanzi natangaki yango kala
mingi te. Bóyoka oyo.



MPE OYEBI YANGO TE 17

…komela mwanje na lingomba na…Laodikia ete;
Ye, Bobele bongo, motatoli na sembo mpe na solo,
ebandeli na bojalisi na Nzambe alobi boye ete;

107 Nzambe azali Mokeli. Mpe ndenge nini Ye atikálá kokelama?
Kasi oyo ezali “ebandeli na bokeli ya Nzambe.” Ntango Nzambe,
Molimo, akelamaki na lolenge ya Moto, oyo wana ezalaki
Nzambe kokelamáká; Nzambe Mokeli, Ye moko, kokómáká
bokeli. Nzambe, Oyo asalaki putulu, asalaki calcium, asalaki
potasium, póle ya cosmos, petrole, asangisaki eloko yango mpe
amikelaki Ye moko, na “ebandeli ya bokeli ya Nzambe.”
108 “Amen,” oyo ya nsuka. Amen elingi koloba “ézala bongo.”
“Oyo ya nsuka ya Nzambe,” ntango Nzambe asilisaki na bokeli
na Ye.
109 Sikawa, ezalaki ndenge nini? “Moto ata moko te amóná
Nzambe, kasi bobele Mwana na Likinda ya Tata asili kotalisa
Ye.” Bososoli yango?
110 Tala, kaka miniti moko, bozali na bino kowela ntango te.
Tózua Bakolose, kaka miniti moko. Esalemi ete nauti…Likomi
moko eyeli ngai namakanisi. Tózua Bakolose, Buku ya Bakolose,
mpe tózua…nabanzi ezali mokapo ya 1. Nakosengela kotala
yango, mpo nakánaki kolobela yango te. Boye nako…Kalakala,
ntango nazalaki elenge motei, nakokaki komikanisela makambo
oyo na mbala moko, kasi wana nazali kokóma mobange,
nakokaka lisusu te. [Ndeko Branham alelisi misapi na ye—Mok.]
Tóbanda na molongo ya 9, nabanzi. “Yango wana…” Polo nde
azali koloba na Bakolose na ntina na Klisto, Nani Ye azalaki.

Yangowana, longwa namokolomoyokaki biso mpo na
bolingo yango, totiki kobondela mpo na bino te, mpe…
tokolómbaka ete bótonda na boyebi nyonso na mokano
na ye, na bwanya nyonso ya molimo mpe na bososoli;
Na bongo, bótambola na sembo ya Nkolo mpe

bósepelisa ye na makambo yonso, bobota mbuma na
misala yonso malamu, na kokola mpe na boyebi koyeba
Nzambe;
Tika nguya na ye na nkembo ékembisa bino na makasi

nyonso…bóyika mpiko mpe bójala na mitema petee
esika moko ná esengo;
Botonda Tata, ye oyo akutani…oyo abongisi bino

mpo na kokutana na…kojua likabo na bino na libula
ya babulami…
Ye asili abikisi biso longwa na nkanga na molili mpe

asili akotisi biso na bokonji na Mwana na ye ya bolingo:
111 Tobandi kokóma wana sikawa. Bóyoka malamu.

Kati na ye tojali na lisiko, yango kolimbisama na
lisumu na makila na ye:

Ye ajali na elilingi na Nzambe oyo akomónanaka
te,…

112 Bosósoli yango? Molongo ya 15, Bakolose 1:15.
…mobotami na liboso na biloko yonso bijalisami:

113 Amen! Nini? “Mobotami ya liboso na bikelamo nyonso.”
Ézala Banje, ézala ata nini ekoki kozala; Ye azali mobótami ya
liboso na bizalisami nyonso.

Mpo kati na ye, biloko yonso bialisamaki—biloko
yonso bijalisamaki, ná biloko ya likoló, to…ná nsé,
biloko bikomonanaka…biloko bijangi komonana, na
kiti na makonji, ézala bonkolo,…mikonji,…banguya:
biloko nyonso bijalisamaki na maboko na ye, mpe mpo
na ye:

114 Brrrrr! Ézala ata eloko nini oyo ekokaki kozala; ezàli mosusu
te! Bótala: “Mpe kati na…Mpe na yango azali…”

…ajali liboso na biloko yonso,mpe biloko yonso bijali
eloko moko kati na ye.

115 Ézala Tata, Mwana, Molimo Mosanto, ézala nini, “Ye azali
liboso na biloko nyonso.” “Liboso na biloko nyonso oyo ezali
na Likoló, na mabelé; oyo emonanaka, oyo emonanaka te, to
nini,” Mwana na Nzambe oyo azalaki liboso ya biloko nyonso.
Boye te? Etali te soko, ezali bangwende, bonkóló, eloko soko nini;
Bangwende ya Likoló, makonzi, ézala eloko nini kati namisanda
ya nkembo koleka likoló, kati na baSeko-na-seko epai ezalá;
nyonso oyo yango ezalá, Bánje, banzambe, nyonso oyo yango
ezalá, “Ye azali liboso na biloko nyonso.” Amen! Bozomona Ye
te? “Azalaki liboso na biloko nyonso; mpe yango ekelamaki na
Ye. Ye…” Molongo ya 17.

Ye ajali liboso na biloko yonso, mpe biloko yonso bijali
eloko moko kati na ye.

116 Eloko moko te ekoki kotambwisa yango, bobele Ye. Ézala
Nzambe Tata, Nzambe Molimo Mosanto; ézala Banje, mikóló,
mikonzi, bonkolo; ézala nini, biloko nyonso etambwisamaka na
Ye. “Nyonso ezali eloko moko kati na Ye.” Ye!

Ye ajali motó ya njoto, yango lingomba: ye ebandeli—
ye ebandeli, mobótami na liboso kati na bakufi (elingi
koloba, kosekwisa baoyo Ayaki kosikola); na ntina ete
ájala na esika ya liboso kati na biloko yonso.

117 “Mpo Ázala na esika ya liboso,” boyebi oyo yango elingi
koloba? Elingi koloba “likoló na nyonso.” Azali likoló na biloko
nyonso oyo esilá kokelama; Bánje nyonso, bizàli nyonso, biloko
nyonso—nyonso oyo ezalaka. Azali likoló na biloko nyonso.
Oyo ezali Ekelamo nini? Ekoki kozala Nani? Likoló na biloko
nyonso! “Na kopesáká kimia…” Totala naino, bózela moke. Ya
libos-…

Mpo Tata asepelaki ete litondi na bonzambe nyonso
éfanda kati na ye;

118 “Litondi nyonso ya biloko nyonso.” Litondi nyonso ya
Nzambe, litondi nyonso ya Banje, litondi nyonso ya ntango,
litondi nyonso ya Seko; nyonso efandaki kati na Ye. Yango nde
Moto oyo.

Mpe mpo na ye ajongisa biloko yonso epai na ye, awa
esili ye koyeisa kimia mpo na makila ya ekulusu na ye;
ee, ete ajongisa biloko nyonso na bondeko ná ye, soko
biloko na nsé soko biloko na likoló.

119 Wana nde Ezàli ya nkembo wana oyo tozali kolobela:
“Ebandeli ya bokeli ya Nzambe.”
120 Sikawa, sikawa oyo wana, Lingomba, ntina mpenza oyo
Azalaki kolanda, ezalaki Lingomba. Sikawa bakotaka ndenge
nini na Lingomba yango? “Na Molimo moko, biso nyonso
tobatisami kati na Nzoto moko,” Lingomba, Nzoto ya Klisto.
Ekoki kokweya te.
121 Sikawa, tala oyo esalemaka. Sikawa bótala oyo malamu,
nakotalisa yango mwa moke awa.
122 Sikawa, moto ya libanda oyo ezali mosuni. Yango nde
totalaka; oyo tomonaka. Mpe bikoteli ezalaka mitano na nzoto
yango. Mpemwana nyonso oyo atángi école primaire, lokola ngai
moko, ayebi ete biyokeli mitano nde ekonzaka nzoto; komona,
koléta, komama, koyóka nsolo, mpe koyóka. Soki ozangi yango,
okoki kosimba nzoto te. Yango nde lolenge bobele moko ozali
na yango na nzoto; komona, koléta, komama, koyóka nsolo mpe
koyóka; omóni yango, oléti yango, omami yango…Sikawa, oyo
wana ezali ya mabe, na libanda.
123 Sikawa, na kati na yango nde molimo ezalaka, oyo eyaka
soki obótami na mokili mpe péma ya bomoi epémami kati na ye.
Molimo yango ezalaka na ezalela ya mokili, mpo epésamáká te
uta na Nzambe, kasi (epesamáká) ndingisa na Nzambe. Sikawa
bosósoli yango? Mpamba te, mwana nyonso oyo abótamaka na
mokili, “abótamaka kati na lisumu, asálemaka na lisumu na
nko; abótamaka na mokili ná lokuta na monoko.” Boye te? Boye,
moto yango, oyo ya kati kuna, azali mosúmuki, mpo na kobanda.
Sikoyo, kasi…
124 Sikawa, ezali na bikóteli mitano. Mpe bikoteli mitano
yango…Nayebi te soki nakoki kotánga yango nyonso sikawa.
Ntango…Ya liboso, nayebi ezali likanisi, lisósoli, bolingo,
kopona…Te. Lisósoli, bolingo, lobánzo…Bikoteli na molimo
ezalaka mitano. Bakanisaka ná nzoto te; osengeli kokanisa ná
molimo. Na nzoto na yo, okoki kozala na lisosoli te. Ezalaka
na makoki ya bongó ata moke te; nzoto na yo ezalaka na yango
te, boye osengeli kokanisa ná molimo na yo. Osengeli kobánza.
Okoki te kobánza ná nzoto na yo, mpamba te mabanzo emónaka
te, elétaka te, emamaka te, eyókaka nsolo te, to eyókaka te.

Lobánzo ezali oyo okoki kosála kati namakanisi na yo. Soki olali
mpongi to obimi na yango, nzoto na yo elali wana, ebembe, kasi
molimo na yo ekoki naino kobanza. Biyokeli ezalaka mitano oyo
ekonzaka moto ya kati wana. Mpe yango…
125 Sikawa, moto ya nsuka, elingi koloba elimo, ezalaka na
eyókeli bobele moko oyo ekonzaka yango, mpe yango ezali
bonsómi…bonsomi ya kopona to ya kobóya.
126 Sikawa, ntina oyo bato lelo…Sikawa, bóbosana yango te
sikawa, mpe boko—bokomona oyo Mosanto…oyo ndangá ya
liboso ya Molimo Mosanto ezali. Bomoni?
127 Sikawa, bato bakoki kobika na molimo oyo, mpe bakoki
kobina na molimo. Bagángaka na molimo. Bakendeke na
losambo namolimo, mpe bakoki mpenza kozala na epakolami ya
Molimo ya solosolo ya Nzambe, kasi ata bongo, bakoki kobunga
mpe kokonzama mpenza na zábolo, ná molimo yango.
128 Mpamba te, bótala malamu, yango nde ntina oyo okokaki
koyebisa mwasi wana te ete kolata kupe ezalaki libunga.
Okokaki koyebisa ye te kokáta nsúki na ye ezali mabe. “Ee, nsuki
na yo etali yango na nini?” Ee, ezalaki na ntina mpo na Samson.
Bomoni?
129 “Moto nyonso oyo akobakisa liloba moko likoló na Yango, to
akolongola Liloba moko na Yango.” Osengeli kozala na etémelo
esika moko boye.
130 Sikawa, ndakisa, soki nazalaki ba—ba—Batiste, mpe oyei
koyebisa ngai ete nasengeli—ete nasengeli kobatisama na
Nkombo na Yesu Klisto; ezali na Biblia. Ee, eloko ya liboso,
nakoloba: “Nakotuna mokengeli na ngai.”
131 Mpe nakokende epai ya mokengeli; ye akoloba: “Oh, wana
ezali likambo moko ya kala, omoni. Iyo, omoni, biso ba-Batiste
tondimaka nde boye; tondimaka ete tosengeli kozindisama na
bibiangelo ya ‘Tata, Mwana, Molimo Mosanto.’ Lolenge wana
nde lingomba mobimba esalaka yango. Uta ntango John Smith
abandisaki yango, Lolenge wana nde esalemaka.” Ee, yango nde
etémelo na bino. “Oyo moto wana azali koloba etali biso te!”
132 Bongo soki ozali Metodiste, mpe komwangisa mai nde
système na bino, mpe bayebisi yo ete osengeli kozindisama na
mai? Bomoni oyo nalingi koloba? Okozonga epai ya mokengeli
ya Metodiste, akokomela episkopo mokanda mpo na kotuna
ye, soki songolo-pakala alobaki boye-na-boye mpo na likambo
boye. “Kasi biso, lingombaMetodiste, tobandisamaki eleki mibu
nkamamisato to nkamaminei, na Angleterre, na JohnWesley, ná
Whitefield, ná bamosusu nyonso oyo bazalaki na eleko yango, ná
Asbury. Tokomaki mokanda oyo, kokokana na John Wesley, ete
tosengeli komwangisamela mai, mpo ezali bobele koningan-…
lolenge ya libanda. Mpe biso tomonaka ete komwangisa mai
ezali mpenza malamu lokola lolenge mosusu wana.” Soki ozali

oyo ya solosolo…Soki lingomba Metodiste ezali etémelo na yo,
okokende mosika koleka wana te.
133 Soki ozali Mokatoliko…Mpe nakoloba na yo ekomami na
Biblia te ete kolia mosuni te, mokolo ya mitano, ná makambo
nyonso ya ndenge wana, mpe “Ukarístia Esantu ezali ostía te,
mpamba te ezali Molimo,” mpe bongo na bongo. Mpe okei epai
ya sángo na bino, sángo alobi: “Yango oyo, ekomami mpenza na
buku na biso.” Soki lingomba nde etémelo na yo, okokipe te oyo
moto mosusu alobi. Yango nde etémelo na yo.
134 ENzambe, sunga ete ékotampenza na bozindo!Mpo na ngai,
likambo yango mobimba ezali lokuta. Liloba na Nzambe nde
etémelo. Nyonso oyo Liloba wana elobi, yango nde ezali solo.
135 Sikawa, awa na misándá oyo ya likoló, nzela bobele moko
mpo na yo kozala mpenza kati na moto oyo ya kati; ezali ete
osengeli kobongisama liboso. Mpamba te ozaláká elongo na
Nzambe, ozali eteni ya Nzambe.
136 Nazalaki kati na tata na ngai. Nazalaká mpe kati na nkoko
na ngai, mpe na nkoko ya nkoko na ngai ya mobali. Na lolenge
ya momboto, nazalaki na kati kuna.
137 Mpe nazalaki kati na Klisto. Bozalaki kati na Klisto liboso
na kozalisama ya mokili. Ayaki kosikola baoyo ya Ye Moko,
baoyo ya Ye Moko oyo bazaláká kati na Ye. Aleluya! Bana na
Ye oyo bazaláká kati na Ye!
138 Atikálá koya te mpo na—mpo na kobikisa bana ya zábolo.
Bakotikáláká koyeba Yango te. Bazali mayele mingi na lolenge
yamayele na bango ya bongó, na lolenge ete okoki komikokanisa
na bango ata moke te. Okoki kolonga bango te, na koloba. Kasi,
na kondima nde okomona Yango.
139 Sikawa, science ezalaka na ntina ya kondima te. Science
etalisaka polele oyo bango balobelaka. Ezalaka na ntina ya
kondima te.
140 Sángó ya Katoliko akoloba na yo: “Tala ntango boni oyo
lingomba Katoliko etelemi ngwi. Tala ntango boni oyo etelemaki
ngwi liboso na minyoko ya bopakano.”

Lingomba Metodiste elobaka: “Tala naino ntango boni
oyo…”
141 Namonaki lingomba moko…na oyo etali elembo ya mokosi;
namonaki yango ntango nazalaki koya na nzela lobi. Alobaki:
“Lingomba ya Klisto ebandisamaki na mobu 33 NSIMA NA YESU
KLISTO.” Ekokisi naino mibu mokama te, bomoni, denomination
yango. Oh, la la! “Mateyo ya bantóma”? Bazali na eloko moko
te, tóloba. Bazali Basadukai ya lelo; Molimo te, te…Mpe ozali
na eloko ya koyebisa bango te; okoki kosolola na bango te; okoki
kobánza elongo na bango te.

142 Mpamba te biso tokendeke mosika koleka mabánzo.
“Komipesa na mayele na yo moko te.” Kondima ebánzaka ata
moke te. Kondima endimaka Yango.
143 Balobaka: “Sikawa, tala, ondimi ete tosengeli kosala
makambo oyo bazalaki kosala kalakala? Bolémá! Oyo wana…”
144 Kasi Biblia nde elobi bongo. Nakoki kolimbola te ndenge
esalemaka, kasi esalemaka. Nzambe nde alobaki bongo. Boye,
ozali na ntina te ya…Nakoki koyebisa yo eloko moko te na
ntina na yango. Kondima elimbolaka Yango te. Boyebaki yango?
Kondima endimaka Yango kaka.
145 Yesu alobaki na Nikodeme, ya likita ya San-…ya likita ya
mangomba ya eleko na Ye; ayaki epai na Ye na butu, alobaki:
“Molakisi, toyebi ete Ozali Molakisi oyo auti na Nzambe, mpo
moto moko te akoki kosala makambo oyo Ozali kosala, soki
Nzambe azali na ye te.”
146 Alobaki: “Solo, Nalobi na yo: ‘Soki moto abotami mbala na
mibale te, akoki ata komona Bokonzi na Nzambe te.’”
147 Alobaki: “Ngai, mobange, nákota na libumu ya mama na
ngai, mpo nábotama?”
148 Alobaki: “Sikawa ndenge nini Nakoyebisa yo makambo
ya Likoló, wana ozali ata kondima makambo ya mokili te?”
Bomoni?
149 Bongo mokolo moko Alobaki: “Soki bolei mosuni ya Mwana
na Moto te, mpe bomeli Makila na Ye te, bozali na Bomoi kati na
bino te.” Alimbolaki yango te.
150 Bantóma yango ná bato ya eleko wana, baoyo
babongisámáká mpo na Bomoi; Ayebaki yango. Alobaki:
“Baoyo nyonso Tata asíli kopesa Ngai bakoya. Eloko bobele
moko oyo bosengeli kosala ezali, kosala ete Mongongo na Ngai
éyebana; bayebi yango, mpo bampate na Ngai bayebi Mongongo
na Ngai.” Mpe mongongo ezali liloba oyo elobami. [Maloba
mazangi na eteni oyo ya bande—Mok.] “Bandimaka Yango, ata
bongo. Bazalaka na ntina te ya kotalisa likombo moko polele
na science, to ya kotuna Mosadukai moko to Mofalisai moko,
to eloko mosusu moko boye, na ntina na yango. Ngai nalobaki
yango, bango bandimi yango, mpo bampate na Ngai bayókaka
Mongongo na Ngai.”
151 Mpe Oyo ezali Mongongo ya Nzambe na lolenge ya nkomá,
mpamba te Oyo ezali emoniseli mobimba ya Yesu Klisto,
Kondimana ya Kala ná ya Sika elongo. Amen. Yango mpenza.
152 Mpo na nini? Okoloba: “Bato oyo bazali bato malamu. Eloko
nini esalaka ete bá…” Mpo, eloko moko, likonzi na bango ezali
na lingomba. Kasi awa…Bómikanisela Lomingo eleki, eleki
mpóso moko; bato boni bazalaki awa mpe bayokaki liteya ya
Bapakolami NaMikolo Na Suka? Nakanisi bino nyonso. Bomoni,

bapakólámá. Milimo na bango epakólámá, na mosánda oyo ya
mibale.
153 Sikawa, mwasi wana ya liboso alobaka…Te, ye akipaka ata
moke te oyo lingomba elobi, oyo bato mosusu nyonso balobaki.
Azali na mayele mingi. Atángá na université. Asalaka makambo
kozanga ete mobali na ye áyeba, mpe akanisaka ete azali na
mayele mingi ntango asalaka bongo.
154 Mwasi oyo mosusu azali “bolumbu, mokufi miso, kasi ayebi
yango te.” Oh, ezali mawa mingi, kasi yango nde elilingi oyo
Biblia ezali kotalisa biso. Sikawa, asámbelaka. Mwasi yango,
elingaki ntango mosusu kozala malamu mingi soki mwasi yango
azalaki…Abikaka bomoi ya malamu mpe ya peto; likambo ya
mabe ezali wana te. Nzambe akozala Mosambisi na yango. Ngai
nayebi te; nazali Mosambisi te.
155 Nazali bobele e…na mokumba na oyo Atalisaka ngai.
Yango nde bantoma bazalaki koloba. “Tolobaka mpenza oyo
toyebi, oyo toyoki, oyo tomoni.” Yango nde nyonso oyo ngai nazali
na mokumba na yango. Yango nde nyonso oyo bino bozali na
mokumba na yango.
156 Kasi sikawa, bomoni, soki bozui mwasi moko wana…
Asukaki wapi? Bomoni? Abwakisaki yango. Azalaki koyoka,
na ntembe te; afungolaki radio, mbala mingi. Mongongo ya
Nzambe ezalaki koloba, mbala mingi. Ee, sikawa, bomoni, akoti
na binzambi-nzambi wana, na clan wana. Mangomba nyonso
ezali ba-clan. Nyonso, ezali mpenza ya solo, ezali bobele ba-
loge, epai bato basanganaka lokola bai-lingomba yango. Mpe
mwasi yango akei kuna; ee, yango ebongi na ye malamu mpenza.
Sikawa soki obandi koyebisa ye oyo asengeli kosala, akoyokela
yo te. Ata olakisi ye yango na Biblia; akoyokela Yango te.
157 Sikoyo, molingani ndeko na ngai mobali, ndeko mwasi,
nábakisa kaka liloba moko to mibale liboso ya kosilisa. Etikali
miníti zomi na mitano liboso tóbima; miníti zomi na mitano.
158 Sikawa bótala, nalingi kotuna bino likambo moko. Mpo na
nini mwasi yango akoki komona yango te? Mpo na nini akoki te?
Na oyo etali kozala mwasi ya ekobo na nzoto, epai ya mobali na
ye, akweisami te; azali na eloko moko te ya koyambola. Azali
peto ndenge azalaki mokolo abotamaki; mobali moko te amamá
ye.
159 Nazali kokokanisa yango sikawa, mwasi yango ná lingomba.
Azali peto mpenza ndenge abótámá. Ee, lingomba ezali mpenza
ndenge wana, ndenge abótámá, kasi “abótámá na lisumu,
asálémá na lisumu na nko, ayaki…” Bomoni oyo nalingi
koloba?
160 Sikawa yebisa ye ete ezali mabe mpo na ye kokáta nsuki na
ye; Biblia nde elobi bongo. Ezali mabe mpo na ye koláta ba-
kupé wana; Biblia nde elobi bongo. Akoloba: “Bolémá.” Mpo na
nini? Etémelo na ye ezali awa te, na moto oyo ya misato wana,

elimo oyo ebongisámá liboso mpe etindámá na Nzambe. Kasi
etémelo na ye ezali na ebongiseli moko awa, oyo moto moko asili
kobongisa uta na Yango. Bomoni?
161 Kasi soki Liloba na Nzambe ezali kati na elimo yango,
ekoloba: “Amen! Namoni yango.” Ekolóngobana ná Yango.
Sikawa bóyoka oyo. Na yango, moto oyo abótámi na Molimo ya
Nzambe…
162 Bomoni, nzoto ya libanda yango oyo. Mpe nazali koloba epai
basi ná mibali bazali, nakoloba lokola mo—lokola mokengeli na
bino, lokola ndeko na bino. Nzoto yango oyo, ezali na bolembu,
etindami ko…Mwa mwasi moko azali kotambola na balabala;
elengemobalimoko na bolenge na yempenza, oyo akómi namibu
zomi na nsambo, zomi na mwambe, ntuku mibale, ntuku mibale
na mitano, ntuku misato, aleki pembeni wana…Mpe elenge
mwamwasi yango ayei, kodendisáká, nzoto na ye, azotamboláká
ná basapato ya haut talon; elamba ekangi ye nzoto na liboso mpe
na nsima; mpe robe emati kino awa likoló namabolongo, to kupé
oyo alati. Boyebi ete Biblia elobaki ete akosala ndenge wana?
Boyebi, Biblia elobaki ete akokóma na bizaleli ya ndenge wana,
ete akokóma na mbindo bongo.
163 Botángaki zulunále Reader’s Digest ya sanza oyo, oyo
elobaki ete: “Mibali mpe basi ya lelo, bilenge basi, kobanda na
mibu ntuku mibale to ntuku mibale na mitano, bazali kokóta
na ménopause,” ete kokokana na science, bokómi koleka na
mbongwana ya bomoi na mibu ya moto oyo akóli, kati na mibu
ntuku mibale mpe ntuku mibale na mitano. Kalakala, ezalaki
pene na mibu ntuku misato to ntuku misato na mitano, na eleko
na ngai. Na eleko ya mama na ngai, mwasi azalaki kokóma na
ménopause te, liboso na mibu ntuku minei to ntuku minei na
mitano.
164 Ezali nini? Ezali na nzela na science, mpe bilei, biloko
basangisi-sangisi, yango nde ebebisi nzoto ya moto mobimba na
lolenge ete tokómi liboke moko ya—ya—ya kopola mpenza. Ee,
soki nzoto ya mosuni ebebi, ba-cellule ya bongó na kati ya nzoto
yango ebebi te?
165 Sikawa bótala ndenge Molimo ezali kolanda yango. Ntango
moko ekoya, na Nkombo na Nkolo, oyo bato bakokóma mpenza
liboma. Biblia nde elobi bongo. Bakogánga mpe bakonguluma;
bakomona biloko ya minene mpe ya nsómo na makanisi na
bango. Ba-radio mpe nyonso wana, manaka ya ba-television
na biso nde ezali kosala bililingi yango. Ba-fourmi ekobima
na mabelé, ekozala minene lokola banzete zomi na minei;
ndeke mo—mo—moko ekopumbwa likoló na mabelé, ná mapapu
ya kilometre motoba to mwambe; bato bakomona yango,
bakogánga mpe bakonguluma, mpe bakolela mpo na kozua
mawa. Kasi ekozala Malozi. Bózela ntango nakoteya likoló na
Malozi wana kofungwama.

166 Bótala oyo Mose asalaki na nzoto, na Molimo te, ntango
Alobaki: “Mose…” Nzambe alobaki na Mose: “Kende kuna,”
Alobaki namosakoli na Ye, “lokóta eboke ya putulu na loboko na
yo, bwaka yango na likoló mpe loba: ‘YANGO ELOBI NKOLO,
nsili ekoya namokili.’” Nsili ezaláki te. Nambala moko, babandi
komona eloko moko konguluma na mwa nzete moko. Batali
kuna, eloko mosusu. Mpe nsima na mwa ntango, bakómaki
liboke moko ya monene mpenza na lolenge ete okokaki koleka
kati na yango te.

167 Eutaki wapi? Nzambe azali Mokeli. Akoki kosala oyo Ye
alingi. Azali na bokonzi nyonso. Akoki kosala nde—ndeke oyo
mapapu na yango eko—ekobanda na ngámbo moko ya mabelé
kino na ngámbo mosusu.

168 Alobaki: “Tika ete banzinzi éya kozipa mabelé mobimba.”
Nzinzi moko ezalaki te na mboka. Na mbala moko, nzinzi
moko ya bléu ebandaki kopumbwa zongazonga. Nambalamoko,
bakómaki mwambe to zomi, zomi na mibale. Na mbala moko,
okokaki koleka na kati na yango te. Nzambe, Mokeli, abatelaka
Liloba na Ye.

169 Mpe asémbolaki lingenda na ye, na etinda ya Nzambe mpe
alobaki: “Tika ete magbólolo éya mpe ézipa mabelé.” Mpe
magbololo eyaki na lolenge ete bakómaki kotia bango mipiku-
mipiku, mpe nsolo ekómaki kolumba bipai nyonso, ntango
mosusu kino na metre zomi to zomi na mitano, ya magbólolo.
Ezalaki na kati ya armoire ya—ya Falo. Ezalaki na kati ya…
soki otomboli drap, magbólolo ekokaki kozala nkama mitano
na nsé ya drap, na nsé ya mbeto, na kati ya bilei. Bipai nyonso
bazalaki kokende, ezalaki magbólodo, magbólodo, magbólodo.
Eutaki wapi? Nzambe, Mokeli, azali na bokonzi nyonso. Oyo Ye
alobi, Akosala!

170 Mpe Alobaki ete biloko ya nsómo ekozala na mokili.
“Mayoyo ná nsuki lokola ya basi,” nsuki ya milai, mpo na
kotungisa basi oyo bakátaka nsuki na bango. “Mino lokola
oyo ya nkosi; ná ntonga na mokila na yango, lokola nkotó;
ekotungisa bato basanza na basanza.” Bózela ntango tokokóma
na bofungwami yaMalózi ná Bilembowana,mpeNkakeNsambo
wana, bokomona oyo ekosalema. Oh, ndeko, malamu bókende na
Gosene, wana ntango ya kokende naGosene ezali naino. Bólanda
oyo ya libanda te.

171 Bóyoka oyo. Mwa mwasi moko azali kodenda na balabala;
elenge mobali oyo, miso na ye emoni yango. Elenge mobali
azali mondimi ya lingomba. Azali Pantekotiste. Azali oyo
nyonso ye azali. Kasi na mbala moko, kuna na kati, ezali na
esimbelo moko te. Akoloba: “Mbote.” Azali na nsuki elingámá,
na kotala, azali elengemobali kitoko, námapeka etélema; ntango
mosusu amekaka kobika bomoi yamalamu.Mwasi yango abandi

kopusana pembeni na ye, elenge mobali yango akoki ata kozala
motei. Na mbala moko…
172 Ezali nini? Esalemaka awa, mposa ya nzoto; nzoka nde
molimo awa, epakolámá, ekoloba: “Kosala yango te, kosala
yango te.”Kasi ekosala nini? Ekopesa yangomokongo, akokweya
na motambu, mpe esalemi. Na mbala moko, akobanda koluka
kobima ná ye. Akwei mpo asali ekobo, ámama ye to te.
173 Kasi mwana na Nzambe ya solosolo, oyo abotami mbala
mibale! Amen! Okoki kosala yango yo moko te. Ekoki kosalema
atamoke te ete—etemobali oyo azali na nzoto kosala áleka liboso
na mwasi ya ndenge wana, kozanga ete likambo moko ésalema.
Kasi soki Eloko moko ezali na kati; Eloko ya moke wana, awa,
oyo ebotámá mbala mibale!
174 Ata mobali yango asílá kogánga, koloba minoko na sika,
kopimbwa, kobina,mpe nyonsomosusu, kopakolama naMolimo;
kosala bilembo ná bikamwa nyonso oyo Nzambe alobaki kuna
na kati, na nzela na Molimo na Ye! Yesu alobaki: “Mingi bakoya
epai na Ngai na mokolo wana, bakoloba: ‘Nkolo, nasakolaki na
Nkombo na Yo te? Nabenganaki milimo mabe na Nkombo na Yo
te? Na…’” Alobaki: “‘Bólongwa mosika na Ngai, bino basáli
lisumuna nko.’” Lisumuna nko ezali nini? Likambo oyo oyebi ete
osengeli kosala yango, kasi osali yango te. “‘Bólongwamosika na
Ngai, bino basáli lisumu na nko; Nayebaki ata bino te.’”
175 Kasi kuna na kati ya mobali yango, soki mwa likonzi yango
ezali na kati, Momboto ya Nzambe, oyo ebongisámá liboso,
liboso na kozalisama ya mokili; ata eloko nini esalemi, yango
ekopekisa ye. Ekolongwa wana ata moke te.
176 Yango wana mwasi wana alingaka koláta ba-kupé wana.
Azali lokola mwasi ya ndumba, azali ndenge moko ná mwasi
oyo asali likambo yango. Bomoni? Ayebi te ete molimo yango…
Akoyeba yango ndenge nini? Na etémelo na ye.
177 Etémelo ezali nini? Ezali liloba ya nsuka. Etémelo ezali
amen. Ezali nsuka ya kowelana nyonso, etémelo na yo.
178 Mpe soki lingomba na bino, lingomba Pantekotiste, eyebisi
yo ete: “Suki milai ná nyonso wana ezali bobele bilandalanda.
Ete omemi piné ya reserve, na nsima ya motó na yo,” mpe bongo
na bongo, makambo ya ndenge wana, moto yango akonzami na
zabolo.
179 Mpamba te, Liloba na Nzambe elobi: “Ezali nsoni mpo na
mwasi kokáta nsuki na ye. Akoyokisa motó na ye nsoni.” Soki
ayokisi mobali na ye nsoni, mpe mobali na ye ezali Lingomba,
mpe Lingomba ezali Klisto, azali mwasi ya ndumba mosambeli
ya nsoni; azali bolumbu, kasi ayebi yango te. Bolumbu! Biblia
elobi te ete: “Ezipelo ya mwasi ezali nsuki na ye, boye te”? Nsuki
epesameli ye lokola ezipelo, boye te?



MPE OYEBI YANGO TE 27

180 Mokolo moko, kuna na Esika na Esambiselo! Namekaka
komelisa bango Nkisi, kokanga Yango na maboko na ngai, kasi
bobwákaka Yangompe elekaka bino katikati namisapi. Nzambe
akosambisa bango mokolo moko. Ezali YANGOELOBI NKOLO.
Ezalaka liboke moko ya bozóba te, to mobange moko boye te,
oyo azali makanisi ebulungáná. Ezali yango te. Mpamba te, ezali
Liloba ya Nkolo.
181 Mpe Moklisto oyo ya solosolo mpenza akoyokana ná moto
oyo ya kati, Molimowana oyo ezalaki kuna na ebandeli, oyo ezali
Liloba nde.
182 Lokola Ye azalaki litondi ya bino nyonso, bino bozalaki kati
na Ye kuna na Kalvari. Ayebaki bino liboso ete bokozala awa.
Atalisaki kaka eloko oyo ekosalema. Mpe bino bozalaki kati
na Ye; bokufaki elongo ná Ye. Bokufaki na lolendo na bino,
bokufaki na bizaleli na bino, bokufaki na mokili. Ntango Ye…
Bokufaki elongo na Ye na Kalvari, mpe bosékwaki elongo na Ye
ntango Asekwaki na mokolo ya misato. Mpe lokola bondimaki
yango, sikawa bofandi na bisika ya Likoló kati na Klisto Yesu.
Aleluya!
183 Yango mpenza. Ezali nde moto wana ya kati. Oyo ya kati
wana nde akondima Liloba, akokangama na Liloba, ata ndenge
nini. Bokoki kosala ndenge mosusu te. Nayekolaki yango, eleki
mibu ebele.
184 Bebé na ngai ya moke azalaki wana, kobundáká na liwa.
Mwasi na ngai azalaki wana na…na—na ndako ya bibembe,
bakaúkisaki nzoto na ye mpe babongisaki yango. Babengisaki
ngai kuna, mpe Sharon azalaki kobunda na liwa. Yango nde
masénginia ya makasi koleka mpenza oyo nakutáná na yango
na bomoi na ngai. Nazalaki na mibu pene na ntuku mibale na
mitano. Nakendeki kuna, mpe Billy Paul akómaki pene na liwa.
185 Monganga Sam ayaki wana, alobaki: “Bill, nandimi te ete
tokobikisa Billy. Mpe ngai…” Alobaki: “Azali kobela makasi.”
Alobaki: “Bill, nazali koyokamawamingimpo na yo.” Ayambaki
ngai.

Nalobaki: “Doc, nazali lisusu na makasi te.”
186 Nsima na ngonga mibale to misato, nabéngaki ye, bebé na
ngai, Sharon, namemaki ye mbangu kuna, ye…mpo namonaki
ete azalaki koyoka mpasi makasi; ezalaki kosila te. Batiaki ye
ntonga na mokuwa ya mokongo; batobolaki yango, bayekolaki,
azalaki na méningite tuberculeuse. Esili.
187 Namipasolelaki nzela kino na lopitalo; natelemisaki motuka
na ngai ya kala kuna, nabimaki mpe nabandaki kokende na
chambre yango. Sam ayaki na couloir, asimbaki ekoti na ye na
loboko, azalaki kolela, ayambaki ngai, alobaki: “Tózonga, Bill.”

Nalobaki: “Likambo yango ezali nini?”

Alobaki: “Okoki komona ye te.” Alobaki: “Azali kobunda na
liwa, Bill.”

Mpe nalobaki: “Te, Sam, bebé na ngai te.”
188 Alobaki: “Iyo.” Alobaki: “Kotuna ata mpo na ye te, Bill. Soki
ata abiki,” alobaki, “akotikala na bilembo ya bokono yango.”
Alobaki: “Akozala ntango nyonso ebosono, mpe akonyókwama
bomoi na ye mobimba.” Alobaki: “Azali na méningite.” Alobaki:
“Kopusana pembeni na ye te; o—okoboma Billy, soki osali
bongo.”

Nalobaki: “Sam, nasengeli komona ye.”
189 Alobaki: “Okoki kosala yango te, Bill. Ngai nde na—napekisi
yo. Sikoyo, oyebi ndenge namemiaka yo, mpe ozali moninga
na ngai ná nyonso wana,” alobaki: “ndenge namemiaka yo,”
alobaki, “mpe ndenge nandimelaka yo, Bill,” alobaki, “kasi ko—
kokende epai ya bebé wana te.” Alobaki: “Soki osali bongo,…
Azali na méningite.” Bomoni? Alobaki: “Akokende nsima na
miníti moke, mpe,” alobaki, “okoki…tokokunda ye.” Alobaki:
“Bill, nazali koyokela yo mawa mpenza.”
190 Mpe abengaki, ayebisaki, abengaki infirmière moko, mpo
ápesa ngai nkisi moko boye. Alobaki: “Nayebi te ndenge nini
mobali oyo azali naino na makasi ya kotelema.”
191 Natelemaki wana mwa moke. Ayaki na nkisi yango.
Nafandaki, na couloir. Alobaki: “Fanda.” Infirmière yango ayaki
na yango, alobaki: “Mela yango, Ndeko Branham.”
192 Nalobaki: “Matondi. Tiá yango kaka wana mwa moke.”
Ntango alongwaki wana, nasopaki yango na eloko oyo
babwakelaka nsoi; natikaki verre yango wana.
193 Nafandaki wana. Nazalaki kokanisa: “E Nzambe, nini
nasali? Ozalaka Nzambe malamu. Mpo na nini Otikaki ye ákufa,
mokolo wana, wana esimbaki ngai mwa maboko na ye mibale
ndenge wana?” Kobondeláká Ye mpo na ye bebé. “Mpo na nini
Otikaki ye ákende? Billy azali kuna, azali kobunda na liwa; mpe
awa, bebé azali kobunda na liwa. Nasali nini? Yebisa ngai! Ee,
malamu nákende na ngai elongo ná bango.”
194 Nafungolaki ekuke, mpe infirmière moko te azalaki wana.
Nakitaki na ndenge ya mayele na cave. Wana ezalaki liboso
bábongisa lopitalo yango. Biyungulu, biyungulu ezalaki mpenza
te na maninisa, tóloba, mpe banzinzi efandelaki ye na mwa miso
na ye. Batiaki eteni moko ya moustiquaire, ndenge tobengaka
yango, kiyungulu na elongi na ye. Nabenganaki banzinzi yango;
balálisaki ye wana. Mwamiso na ye, enyokwamaki makasi mingi
kino ekómaki kotalana.
195 Na bongo Satana ayaki pembeni na ngai, mpe alobaki:
“Olobaki ete Azali Nzambe malamu?”

Nalobaki: “Iyo, nalobaki yango.”

196 “Olobaki ete AzalakiMobikisi na nzoto? Ee, mpo na nini tata
na yo akufaki namaboko na yo, wana ozalaki kobondela, azalaki
mosumuki, ozalaki kobondela mpo na bomoi na ye? Mpo na nini
ndeko na yo akufaki na maboko ya ndeko na yo mosusu, kuna,
wana yo ozalaki na eteyelo koteyáká, eleki mwa bampóso?”
Alobaki: “Bongo mpo na nini Ayanolaki yo te? Olobaki ete Ye
alingaki yo mpe abikisaki yo.”
197 Akokaki koyebisa ngai te ete Nzambe azalaka te, mpo
nasíláká komona Ye. Kasi azalaki koyebisa ngai ete Akipaka na
Ye ngai te.
198 Alobaki: “Mwasi na yo aláli kuna. Babebé na yo mpe
bakokóta kuna kala mingi te. Papa na yo asili kokundama.
Ndeko na yo asili kokundama. Mpe mwasi na yo akokundama
sikawa, lobi. Mpe bebé na yo mosusu ye oyo, azali kobunda
na liwa. Azali kaka Nzambe malamu? Ha? Azali Mobikisi na
nzoto?” Alobaki: “Ozali komiyokisa nsoni mpenza!”
199 Likambo nini ezalaki kosala? Uta na…ezalaki kosala na
libanda, sikoyo, na moto oyo ya liboso.
200 Alobaki: “Sikawa, tálá. Oyebi, elekimwamibu, eleki pene na
mibu mibale to misato, liboso óyamba Eloko oyo, bato bazalaki
kosepela na yo. Ozalaki kobíka bomoi ya malamu, ya peto.
Elenge mwasi nyonso na engumba, oyo azalaki na mposa ya
kobima, alingaki kobima ná yo, mpo bazalaki komiyoka peto
mpe malamu.” Nakokaki kotelema ata liboso ya moko na bango.
Natikálá kofinga ata moko te, natikálá koloba eloko moko te.
Soki abandi ezaleli ya mabe, nazalaki kozongisa ye na ndako.
“Mpe bato bazalaki kosepela na yo. Kasi okómi nini sikawa?
Fanatiki moko ya mosambeli.”
201 “Ya solo. Nakómaki bongo.” Bomoni ndengemakambo yango
ebandaki koya elongo? Libanda, lobanzo kati na molimo, nde
ezalaki kosangisa makambo yango. “Ya solo, Satana.”

“Mpe olobaki ete Azali Mobikisi na nzoto?”
“Iyo. Hum. Iyo.”

202 “Mpe yo ozali kobondela mpe kolela, mpe bato bazali
koyebisa yo ete ezalaki bongo te, ete ozali mpenza libanda na
molongo. Lingomba na yo moko ebenganaki yo, mpo na Oyo.
Lingomba na yo moko ba-Batiste kuna ebwaki yo libanda, mpo
na ntina moko yango mpenza.”

“Iyo.”
203 “Papa na yo bakundi ye. Ndeko na yo ya mobali bakundi
ye. Mwasi na yo atandami kuna, balingi kokunda ye. Bebé na
yo ye oyo, atikali na miníti soki zomi na mitano mpamba, mpe
akokatswa. Mpe Ye azali Mobikisi na nzoto? Mosuni mpe makila
na yo moko; Liloba moko uta na Ye ekobikisa bomoi ya bebé
yango. ‘Azali Mobikisi na nzoto,’ ndenge olobi. Bato bamekaki
koyebisa yo. Motei ayebisaki yo ete ozali mpenza na mobulu;

ete obeli liboma; ete okómi fanatiki moko ya mosambeli. Mpe
olobaki ete Alingaka yo. Akoki kolinga yo?
204 “Mpe olelaki mingi mpo na papa na yo! Mpe, mpokwa moko
nsima na mosusu, ozalaki kokila bilei, kasi ntango yo…na moi,
osengelaki kobondela, mpo ókoka komata na likonzi, mpo na
kosala mosala. Kasi Atikaki ye ákufa mosumuki, na maboko na
yo.
205 “Mpe mwasi na yo, azalaki mpenza mwasi malamu, mpe
olingaki ye mingi!” Mama ya Billy; mingi kati na bino boyebi
lisusu Hope. “Azalaki mpenza elenge mwasi malamu! Bozalaki
na esengo mingi kuna ná mwana na bino; ná biloko ya ndako
ya motuya dollar pene na nsambo to mwambe, biloko ya ndako
oyo bozalaki na yango, kasi ata bongo olingaki ye; mpe yo…
mpe bolinganaki solo. Mpe obandaki kobondela mpo na bato
mosusu; mpe, na koningana moko boye ya makanisi, bazalaki
kotelema mpe kotambola, mpe koloba ete babikisami. Kasi
sikawa mwasi na yo moko; mpe tala ye wana, akufi, lelo mokolo
ya mibale sikawa, azali kuna epai ya Scott & Combs, kompani
oyo bakundaka bibembe. Azali nde Mobikisi na nzoto? Ha?
206 “Mpe mwana na yo ya mobali azali kobunda na liwa, Billy
Paul, ya sanza zomi na mwambe. Mpe mwana na yo moke ya
mwasi, ya sanza mwambe, alali kuna, kobundáká na liwa, azali
na méningite. Mpe outi kobondela; kasi Nzambe akangi ridó,
alobi: ‘Kanga monoko!’ Nakoyoka te, Nakoyoka yo ata moke te!
Apesi yo mokongo. Azali Nzambe malamu? Ha? Alingaka yo?
Bilenge basi nyonso oyo ozaláká moninga na bango ná bilenge
mibali nyonso oyo bazaláká baninga na yo, baninga na yo ya
malamu koleka, basili kotika yo mpo okómi fanatiki moko ya
mosambeli.”
207 Nyonso oyo azalaki koyebisa ngai ezalaki ya solo. Nyonso
oyo azalaki koloba, ezalaki mpenza na molongo, bomoni, awa.
Na bongo, etikalaki moke náloba: “Boye ngai, soki lolenge wana
nde Asengeli kosala, na bongo, nakosalela Ye te.”
208 Kaka ntango nalobaki bongo, Eloko moko eutaki esika
mosusu, kuna na kati mpenza. Elobaki: “Yo ozali nani, mpo na
kobanda? Nkolo apesaki, mpe Nkolo azui.” Bomoni, oyo wana
nde moto ya kati, abanzaka ata moke te.
209 Natalaki na nsima, mpe namilobelaki: “Nakómaki na mokili
ndenge nini? Naútá na libota ya balángwi masanga. Nakómaki
awa ndenge nini? Nani apesaki ngai bomoi? Nani apesaki ngai
mwasi yango? Nani apesaki ngai bebé yango? Mwasi na ngai
autaki wapi? Bomoi na ngai eutaki wapi?” Nalobaki: “Ata Abomi
ngai, ngai nakotiela Ye kaka motema.”

Nalobaki: “Longwa mosika na ngai, Satana!”
210 Natiaki loboko na ngai likoló na bebé yango. Nalobaki:
“Sharon, cherie, nakotia yo na maboko ya mama na yo, nsima
ya miniti moke, ntango Banje ya Nzambe bakoya komema yo,



MPE OYEBI YANGO TE 31

kasi mokolo moko papa akomona yo lisusu. Nayebi te lolenge
nini ekosalema, cherie. Nakoki koloba te ndenge nini; na ntango
Apesi ngai mokongo, Aboyi ata koyoka ngai mpo na yo.”
211 Atikaki mwasi na ngai ákufa, wana ngai nasimbaki maboko
na ye, koleláká mpo na ye. Mpe tata na ngai, na maboko
na ye, akufaki awa na loboko oyo; kotaláká ngai, kolukáká
mpema. Mpe nabondelaki na makasi na ngai nyonso. Ndenge
nini nakokaki lisusu kokutana ná bato, mpo na koteya lobiko
na nzoto uta na Nzambe? Ndenge nini nakokaki koteya ete
Azali Nzambe malamu, wana Atikaki ete papa na ngai moko
ákufa mosumuki? Ndenge nini nakokaki koteya yango? Nayebi
te ndenge nini, kasi nayebi ete Azali na raison.
212 Liloba na Nzambe ekotikáláká kokweya te. Ekolónga, ata
ndenge nini. Na ntango wana nde nayebaki ete Eloko moko oyo
eleki mabanzo nyonso ezalaki na kati, Eloko moko oyo eleki
koningana nyonso ezalaki na kati, ná makambo nyonso mosusu
ya ndenge wana. Moto moko azalaki na kati, oyo atelemaki
ngwi na ngonga wana. Eloko mosusu te ekokaki kosala yango;
lobanzo nyonso, makambo nyonso ekokaki kotalisa, nyonso
ekoki kotalisa polele ete Ezalaki lokuta, ete nazalaki na libunga.
Kasi Liloba na Nzambe, oyo ebongisamáká liboso, liboso na
kozalisama ya mokili, etelemaki ngwi kuna na kati.
213 NayokakimwaMopepemoko koleka na kati ya ndako yango.
Molimo na ye ekendeki kokutana na Nzambe.
214 Ndeko mobali, ndeko mwasi, tika náyebisa yo: Yango nde
Eloko bobele moko. Komeka kosósola Yango na lobanzo te.
Komeka kozala na nsuki milai te mpo ngai nalobi bongo.
Komeka kosala makambo yango te kaka, mpo na, na nzoto na
yo. Komeka na yo kosala yango te, kakampo ókoka kosala yango.
Kasi zela kaka liboso na Nkolo, kino Eloko moko mpenza kuna
na kati!
215 Mingi kati na bino bakanisaka, lokola bozali na nsuki milai,
elingi koloba ete okokende na Lola. Elingi koloba bongo te.
Mingi kati na bango bakanisaka, lokola ozali mwasi na bizaleli
malamu, oko…?…Elingi koloba bongo te. Mingi kati na bango
bakanisaka, lokola mangomba na bango, lokola bazali bato ya
lingomba songolo, ná bitongaminene pakala, ná balakisi minene
ya Bonzambe. Elingi koloba bongo te. Bomoni?
216 Mingi bakanisaka, lokola balobaka minoko na sika, bazali
na Molimo Mosanto. Wana elingi koloba bongo te. Ata bongo,
Molimo Mosanto alobaka minoko na sika. Kasi kino Molimo
Mosanto wana ya solosolo mpenza na kati kuna ekoyokana ná
Liloba moko na moko! Soki Molimo Mosanto oyo ezali kati na
yo, esali ete olobi minoko na sika, otali na nsima mpe oboyi
koyokana ná Liloba na mobimba, na bongo ezali molimo mabe.
Bomoni?

217 Esengeli kouta na kati, elingi koloba Liloba, uta na ebandeli.
“Na ebandeli ya bokeli ya Nzambe,” ntango Nzambe abandaki
kokela, kosala ete ókelama, bomoni. Bobandaki kuna lokola
momboto,mpe bokómi epai bozali sikoyo. Na bongo, bino nyonso
bozalaki kati na Klisto. Nsima na yango ntango Klisto akufaki,
Akufaki mpo na kosikola bino nyonso. Mpe bozali eteni ya
Liloba oyo, bongo ndenge nini…Biblia, mobimba na Yango!
“Lilako nsima na lilako, molongo nsima na molongo; moke awa,
moke kuna.” “Ata litónó moko to mokolóto moko te ekokweya.”
Ekobanda ndenge nini, bino baoyo bozali eteni ya Liloba yango,
bózanga koyokana ná mobimba na Yango, to eteni na Yango
moko?
218 Nzambe ápambola bino. Nalekisi ntango sikawa. Nakánaki
kosala yango te, koúmisa bino boye. Bolimbisa ngai ndenge
naúmisi bino; ezali te mpo na makambo yo nalobi.

Tokómi mpenza na nsuka ya likambo moko, baninga.
219 Bino nyonso oyo bozali awa, nabanzi, bozali bobele bandimi
ya losambo oyo. Nazalaka awa mingi te mpo na koyeba baoyo
bazalaka bai-lingomba. Nabanzi ete bino nyonso boyaka ntango
nyonso awa. Bótika ete náyebisa bino likambo moko oyo
esalemaki. Bokolinga kobakisela ngai, tóloba, miniti motoba?
[Losambo balobi: “Amen.”—Mok.]
220 Rev. M. O. Walker ya Oregon azali awa, oyo azalaki awa
mokolo ya—ya Lomingo oyo nazalaki awa? Moto moko ayokaki
yango? Ezalaki likambo moko ya nkembo mpe ya kokamwa.
221 Ntango nakómaki awa, bato bazalaki mingi mpenza, na—
nazalaki na…Nazalaki na bato mingi ya kosolola na bango
moko na moko, mpe moko na moko na yango ezalaki na ntina;
bana na bango ya mibali, bana mike, babáli, balángwi masanga,
mpe—mpemakambo ya ndenge na ndenge, námakambo ya ntina
mpenza. Nasengelaki komona moko na moko na bango. Kasi
nakokaka kosala nyonso wana te. Mpe natiki bino na maboko
ya Nzambe, mpe natii bango maboko, na libondeli. Nalobaki:
“E Nzambe, na—nakokaki kosala yango te. Kóma epai bazali,
Nkolo, sala…Yo oyebi lolenge ya kosala yango. Nabondeli mpo
na moko na moko.”
222 Billy abéngaki ngai. Nautaki kokóma elongo na Ndeko
Banks. Alobaki: “Papa, soki o…”
223 Mpe, boyoka, namonaka bato koleka kuna na nzela, na
motuka, mbalamosusu, mpe batalaka na kati awa.Mpe natalaka
bango, bongo napesaka bango mbote na mosika boye, mpe
bango—bango babalolaka motó. Nalingi bino bósala bongo te.
224 Mokolo mosusu wana ntango bazalaki kosomba esika wana,
kuna na Tucson, mpo ngai náfanda kuna, Ndeko Tony azalaki
na esika moko kuna, oyo alingaki kosombela ngai, ntalo na
yango ezalaki pene na mbala misato to minei koleka esika oyo.
Alingaki ata kopesa bankóto mingi ya ba-dollar, ye moko. Kasi

nzela bobele moko mpo na kokota kuna, sinzili moko atelemaki
na ekuke. Ya monene mpenza…Ee, babakisaki yango kuna.
Kasi nyonso…Bato oyo bafandaka kuna, osengeli kozala na
mokanda ya ndingisa, bongo sinzili ya ekuke yango akobénga
mpo átuna soki akoki kokotisa yo.
225 Nalobaki: “Okoki kokanisa ete ngai, bandeko na ngai ya
mibali ná ya basi oyo bayaka kotala ngai, oyo balingaka
kopesa ngai mbote ya loboko mpe kosengela ngai mapamboli
na Nzambe, okoki kokanisa ete ngai nándima komikótisa kuna,
Tony?”

Alobaki: “Ee, ozali na…”
226 Nalobaki: “Tony, ndenge losambo mpe bango nyonso
basalaka mpo bato bápusana pembeni na ngai te,” nalobaki,
“oyo wana ezali mpo na bato oyo balingaka ete násala oyo bango
balingi ngai násala.”
227 Bango, balobaka: “Ee, Nkolo ayebisaki ngai. Aleluya!
Nakotikala kaka awa. Nkembo na Nzambe! Nkolo ayebisaki
ngai ete osengeli kosala mayangani moko awa na lisangá na biso.
Iyo, misie, nkembo na Nzambe! Nzambe ayebisaki ngai bongo.
Soki osali yango te, NdekoBranham, na ntembe te, ozalimozóngi
nsima.” Na ntango ngai nazali kuna, koluka koyekola, bomoni.
Ezali nde mpo na yango, bomoni. Mpe esalaka ete bato mingi ya
malamu bázanga kokóta, mpo na yango.
228 Ezali kaka lokola moto oyo akei bokila na elanga ya bato.
Mokólo elanga alobi: “Yaka na yo. Okoki kosala bokila.” Okei
kuna mpe obeti moko na bangombe na ye masasi; lapin moko
aleki na nse ya ngombe yango mpe obeti lapin yango masasi,
ata bongo. Omati likoló ya lopango, na esika ya kokende kino
na likonzi mpo na komata, ndenge moto ya sembo asengeli
kosala; yo omati likoló na lopango mpe obuki yango ndenge
wana. Bomoni? Na bongo, akoloba: “Nakopekisa kokota awa!”
Nakopesa te—nakopesa fóti na ye te, ata moke te, ata moke te.
Ee, asali nini? Akosala ete bato na bokila ya malamu bákota
lisusu kuna te. Esalemaka ntango nyonso ndenge wana. Mabe
nde esalaka ete bato ya malamu bázanga kozua esika ya liboso.
Ezalaka bongo ntango nyonso.
229 Sikawa, kasi bato yango bazali, nkóto na nkóto bazalaka
mpenza bato na bosenga mpe bato malamu, bato na bolingo,
batóndá na ngolu na Nzambe.
230 Sikoyo nde oyo esalemaka, bato yango bayaka ndenge wana.
Biso tolingi te, tolingi bongo te, te.

Kasi moto oyo ayaki…
231 Billy alobaki: “Yakambangu sikawa,mbangumpenza papa.”
Alobaki: “Mme Waldrop azali awa ná mwa bato oyo bazali
kobunda na liwa; osengeli komona bango mpenza noki-noki.”
Mpe nayaki mbangu; nakómaki awa.

232 Ntango nakómaki, balobaki: “Moto moko te azali awa, kaka
moto oyo azali kolála na mopanzi, na ngámbo oyo kuna, na
coussin moko mikolo nyonso, na mopanzi ya ndako.” Alobaki:
“Alingi óbondela mpo na ye.”

Nalobaki: “Malamu.” Alobaki: “Nakokótisa ye.” Nakótaki.
233 Nakanisi, motuka moko ya Cadillac ezalaki wana na nsima,
to motuka moko boye ya motuya. Nakotaki, ezalaki…Mpe
mobali yango alobaki: “Mbote.” Ayebaki ngai te.
234 Nakotaki. Mpe Ndeko mwasi Waldrop, ya angani, akotaki.
Boyebi, ye azalaki…
235 Boyebi likambo na ye, boye te? Bomoni, azaláká na cancer;
akufáká na molongo ya mabondeli, pene na ngonga moko
liboso nákóma epai azalaki. Monganga na ye ayaki, atalisaki…
Esalemaki eleki pene na mibu zomi na mwambe, cancer na
motema, bomoni, kasi azali na bomoi lelo. Mpe akómi sikawa
kofanda na Arkansas.
236 Azalaká kofanda na Phoenix, na ntango wana. Alobaki:
“Ndeko Willie, nasepelaki koya awa boye te, kasi,” alobaki,
“nazalaki na esika ya kofanda te. Bango…Balobaki ete moto
yan-…ete mwasi yango akokufa. Oh, Ndeko Willie!”
237 Alobaki: “Nalingaki komemela yo mwa libonza na loboko
na ngai, Ndeko Willie,” alobaki, “kasi nakoki kosala te. Kasi
nasalaki mwa confiture ya mbuma ya mûre.”
238 Oh, ntango nakendeki kuna mpe namonaki mwa milangi
yango ya confiture oyo atiaki wana, ngai…ezalaki lokola ya
bulee mingi, nakokaki kolia yango te. Bomoni? Molingami
mobange ya mama wana, ya mibu pene na ntuku nsambo.
Nalobaki: “Ndeko mwasi Hattie…” Na—nakokaki koboya te.
Te. Yesu amonaki mwasi-mokufeli-mobali wana kotia denali
misato, kasi A—A—Atikaki ye ásala yango. Bomoni? Te. Nzambe
akofuta ye mpo na yango. Iyo.
239 Na bongo Nkolo abikisaki mwasi yango, abikisaki ye na
nyonso oyo azalaki na yango, Amonisaki na mokengeli na ye
eloko oyo ye, ye, azalaki na yango na makanisi na ye, oyo
asengelaki kosala, likambo mosusu. Mpe, oh, bango nyonso
babimaki, bazogángáká.
240 Na bongo, Billy akótaki mbangu. Alobaki: “Papa, moto
yango akei. Nakoki te…”

Nalobaki: “Nani wana azali kuna na motuka?”
241 “Oh,” alobaki, “moto moko auti na Oregon, alobaki ete
alótaki ndoto moko boye. Mpe nayebisaki ye: ‘Naboyi kopesa yo
elikia ya lokuta. Bato nkama misato bazali awa, bazali kozela
sikawa.’” Mpe alobaki: “Mpe nalobaki na ye: ‘Koma kaka ndoto
yango.’ Nalobaki: ‘Nazali na liboke mobimba awa, ya monene
boye, ata bongo, mpe nauti kobakisa yango likoló na yango.’”

Nalobaki: “Kotisa ye. Pesa ye miníti mitano.”
242 Ee, kaka ntango moto yango akotaki, miníti mitano?
Alobaki: “Nkombo na ngai Rev. Walker,” nakanisi yango
nde nkombo na ye “ya Oregon.” Nakanisi azali moto ya
denomination mosusu, nayebi te, Presbytérien, Presbytérien
eloko moko bongo.
243 Alobaki: “Nakutanaki na yo eleki pene na mibu ntuku
mibale. Nakendeki na Grants Pass epai yo…” Grants Pass
te, kasi nabosani nkombo ya esika yango. “Kuna,” alobaki,
“na etuka mobimba, ezalaki kokomama na nkomá minene na
zulunále, ntongo nyonso.” Alobaki: “Bato nyonso bayebaki na
ntina na yango.” Alobaki: “Nakokaki ata kokóma na ndako
epai yo ozalaki te, kasi namonaki yo komata na etumbelo. Mpe
mokolo moko, na balabala, napusanaki,” alobaki, “mibali minei
to mitano bazalaki zinga-zinga na yo, mpe napesaki yo mbote
ya loboko. Mpe yo…nayebisaki yo ete nkombo na ngai Ndeko
Walker, mpe oyebisaki ngai nkombo na yo.” Alobaki: “Tosololaki
mwa moke, nsima na yango mibali minene misato to minei oyo
bazalaki elongo na yo basalaki ete ókoba kotambola.” Alobaki:
“Nazalaki koloba mabe na yo te, mpe nazalaki na ngámbo na yo
te.” Alobaki: “Nazalaki nde kosósola te.”
244 Alobaki: “Ekobaki ndenge wana na mwa mibu, mpe nsima
na mwa ntango,” alobaki, “ngai…moto moko ayebisaki ngai
ete náya koyoka ba-bande moko boye, eleki pene na mibu
misato.” Mpe alobaki: “Moto yango ayókisaki ba-bande yango.
Mpe, ntango asalaki bongo,” alobaki, “nayokaki ye koloba.”Mpe
alobaki: “Moto yango azalaki kondima ete ozali mo—mosakoli.
Nalobaki, nayebisaki moto yango: ‘Nayebi na ngai na ntina na
malambo wana te; ekoki mpe kozala bongo, na nyonso oyo ngai
nayebi.’”
245 Boye, alobaki: “Na nsima moto mosusu ayaki na engumba
na biso, asalaki mayangani, mpe nakútanaki na ye. Mpe alobaki:
‘Nazali mosakoli ya Nzambe mpo na ntango oyo.’”
246 Alobaki na ye: “‘Bozali mpenza boni, ata bongo?’ Alobaki:
‘Na—na—nayokaki esika moto moko awa ayokaka ba-bande,
alobaki: “William Branham, kuna na esti, azalaki mosakoli ya
ntango oyo,” ná makambo ya ndenge wana.’”
247 Alobaki: “Moto yango…” Nakoloba nkombo na ye te, mpo
ekozalamalamu te, awa, bomoni. “Mpe alobaki: ‘NayebiWilliam
Branham,’ alobaki, ‘kasi Mateyo na ye mobimba ezali lokuta.’
Alobaki: ‘Azali Pantekotiste te; andimaka ndangá ya liboso te.’
Mpe alobaki: ‘Likambo mosusu, alobaka ete basakoli ya minene
ná ya mike bazalaka. Likambo ya bongo ezalaka te.’ Alobaki: ‘To
ozali mosakoli, to ozali mosakoli te, esili.’”
248 Alobaki: “‘Ee, mesie, nazali…nawelanaki na yo te mpo
na yango. Nalobaki kaka ete nayokaki moto yango koloba ete
moto oyo, William Branham…mpe ete moto yango alobaki ete

azali mosakoli.’” Alobaki: “‘Nazalaki kaka komituna soki bazali
boni.’”
249 “Alobaki: ‘Kasi nalingi ete óyeba yango. Ngai nde mosakoli
ya eleko oyo.’”
250 Alobaki: “‘Ee, ya solo?’” Alobaki: “‘Nkolo ápambola yo mpe
ázala na yo.’”
251 Akóbaki na ye, akipaki likambo yango lisusu te. Mpe alobaki
ete abandaki kosalamayanganimisato tominei, epai ya bandeko
na ye. Akendeki na biró ya poste, alobaki: “Bó—bótindamikanda
na ngai epai nakokende te. Bótika yango awa kino ntango
nakozonga, nsima ya mikolo minei to mitano.”
252 “Malamu,” balobaki. Batiaki mwa elembo moko wana, mpo
bálandisa yango te.

Akendeki kotala mwana na ye ya mwasi.
253 Mpe ntango azalaki kokende kuna, a—atelemaki na losambo
moko. Mpe ateyaki na liyangani ya mpokwa yango. Na ntongo
oyo elandaki, alobaki, esalemaki ete akanisaki: “Kende kozua
mikanda oyo etikali.” Ntango azuaki yango, mokanda moko,
ata bongo, etindamaki na biró ya poste mpe ekómaki epai ya
mwana na ye ya mwasi; mwana na ye ya mwasi moto aséngaki
ete bátinda yango kuna, lokola mikanda oyo etikali.
254 Mpe afungolaki yango.Mpe alobaki ete ezalakimobalimoko,
M. Hildebrandt, oyo azali moninga na ngai, ndemoto oyo azalaki
koyokisa ba-bande. Alobaki ete M. Hildebrandt ayokaki epai ya
Roy Borders (mpe azali moko na bayangeli-mayangani na ngai,
boyebi), ete nakosala mayangani awa, kobanda mokolo ya ntuku
mibale na mwambe kino mokolo ya liboso, ete áya komona ye
moko.
255 Alobaki: “Sikawa, tala, bato wana bazali koluka kobenda
ngai na likambomoko ya ndengewana!”Bomoni?Mpe abwakaki
kaka mokanda yango na kitunga mpe abimaki, bomoni, ndenge
wana. Akobaki na ye mpe asalaki liyangani yango na mpokwa
wana. Mpe na ntongo oyo elandaki…
256 Na bongo atiaki loboko na motema na ye mpe abandaki
kolela, awa na biró na ngai.
257 Alobaki: “M. Branham, nayebi ete nakosengela kotelema
liboso na Nzambe.” Alobaki: “Nayebi te soki nalálaki mpongi to
eloko nini esalemaki.” Alobaki: “Nalótaki. Náloba ete nalálaki
mpongi mpe nalótaki ndoto.”
258 Alobaki: “Nakanisi ete ezalaki mwana na ngai ya mobali,
na zándo, akotisaki loboko na kati ya—ya saki moko.” Mpe
alobaki: “Ntango asalaki bongo, ezalaki sáki ya bapóme, mpe
yango nyonso esopanaki.” Alobaki: “Ntango napusanaki mpo
na kolokota yango, nyonso ezalaki ba-póme ya langi ya mai ya
mpondu, moko na moko esilaki koliáma mbala moko na monoko
ya moto.” Alobaki: “Nazalaki kolokota yango, kozongisa yango

na kati ya saki.” Alobaki: “Ba-póme mosusu ebimaki, ekendeki
mosika, na bongo nakendeki komeka kozua yango, na nsé…na
matiti.” Alobaki: “Ekendeki kino na nse ya lopango moko oyo
bakangaki na monyololo. Mpe nzela moko ya monene elekaki
wana. Natalaki na esti, mpe,” alobaki, “mo—mo—monyololo
yango ekanganaki na li—libanga moko ya monene, kuna na
esti. Mpe nakendeki kuna, mpe nakanisaki ete nakokangola
monyololo yango, bongo nákende kolokota bapóme yango mpo
na moto yango.” Alobaki: “Nabandaki kokangola monyololo
yango.”
259 Alobaki: “Mongongo moko eningisaki mabelé mobimba.”
Alobaki: “Mabelé eninganaki, na nsé na makolo na ngai.”
Mpe alobaki: “Nsima na yango kotika koningana, nayokaki
mongongomoko.” Alobaki: “Ndeko Branham, ezalakimongongo
na yo,” alobaki, “nayebaki yango; eloko moko elobaki bongo.”
Alobaki—alobaki: “Elobaki: ‘Nakoleka na nzela oyombalamoko
lisusu!’”
260 Mpe alobaki: “Nabandaki kotala likoló na ngomba ya
libanga yango, boye, mpe natalaki mosika, likoló na mapata.
Mpe kuna na likoló, otelemaki na libanga moko oyo elongwaki
na esti kino na westi, ná lolenge moko ya sónge boye, lokola
pyramide, nazongaki awa na esti, mpe,” alobaki, “ozalaki wana,
likoló na mpunda moko, natikálá komona mpunda ya ndenge
wana te na bomoi na ngai; mpunda monene ya mpembe, ezalaki
na nsuki milai ya mpembe.” Mpe alobaki: “Olataki lokola
mokonzi ya ba-Indien, ná biloko nyonso oyo ba-Indien batiaka
na nzoto.” Alobaki: “Azalaki na ebolo ya ntólo; ná bikómo
ya kolata na maboko, ná oyo nyonso ediémbelaka na nzoto.”
Alobaki: “Otómbolaki maboko boye.” Mpe alobaki: “Mpunda
yango etelemaki wana lokola mpunda ya basodá, kotambola
na lokumu boye,” ngai natelemaki wana kimia. Mpe alobaki:
“Obendaki bansinga ya mpunda mpe okendeki na ngámbo ya
westi.”
261 Alobaki: “Nabwakaki miso kuna na nse, mpe ezalaki na
bato mingi ya science kuna.” Mpe na ntongo elandaki…Wana
ezalaki mokolo ya mpóso. Na ntongo elandaki, nateyaki likoló
na bato ya makambo ya science, boyebi, ete ezali ya zabolo.
Mpe alobaki: “Bato ya science bazalaki kosopa biloko moko na
kati ya mwa milangi, mpe bazalaki kosangisa yango.” Alobaki:
“Otelemisaki mpunda yango, otómbolaki lisusu maboko mpe
ogángaki: ‘Nakoleka na mwa nzela oyo mbala moko lisusu!’”
Mpe alobaki: “Mabelé mobimba eninganaki. Bato yango
baninganaki,” alobaki, “batalaki likoló mpe batálanaki boye,
batómbolaki miso epai na yo. Batómbolaki kaka mapeka, mpe
bakóbaki ná boluki-luki na bango ya science.” Mpe alobaki:
“Obandaki kokende na ngámbo ya westi.
262 “Mpe na ntango esalemaki,” alobaki, “namonaki moto oyo
azalaki komibenga mosakoli, oyebi,” alobaki, “ayaki wana



38 LILOBA LILOBAMI

likoló na mpunda moko ya mpembe esangáná na moindo.”
Mpe alobaki: “Akómaki nsima na mpunda ya monene wana.”
Alobaki: “Ezalaki,” alobaki, “kuna mosika, likoló na mapata,
kasi nzela yango ezalaki kaka moke boye.” Mpe alobaki:
“Mpunda yango ezalaki koningana, na mopepe oyo ezalaki
kopepa bansálá ná nyonso oyo ezalaki likoló na—na bilamba
na yo,” mpe alobaki, “na bongo suki ná mokila ya mpunda
yango ezalaki koningana na mopepe. Mpunda monene mpenza,
ya mpembe, ezalaki kotambola semba mpenza.” Mpe alobaki—
mpe alobaki: “Moto yango ayaki mbangu nsima na yo, autaki
na ngámbo ya Canada,” mpe moto yango afándaka na Canada.
Mpe alobaki: “Ayaki wana, mpe,” alobaki, “ná mwa mpunda na
ye, azalaki koluka kokweisa mpunda na yo ya monene; azalaki
kobalola ye; mpo loketo na yango ébeta…” Alobaki: “Etikálá
koningisa mpunda ya monene wana te; ezalaki kaka kokende
liboso.”
263 Alobaki: “Bongo, na mbala moko,” alobaki, “obalukaki.”
Alobaki: “Ezalaki mbala ya misato oyo olobaki, kasi mbala ya
mibale oyo olobaki: ‘Nakoleka wana.’” Mpe alobaki: “Olobaki
ndenge olobaka te. Opesaki mitindo.” Alobaki: “Obalukaki mpe
obengaki moto yango na nkombo na ye, mpe olobaki: ‘Longwa
awa! Oyebi ete moto moko te akoki koleka na nzela oyo soki
Nzambe atindi ye te ete ásala yango. Longwa awa!’”
264 Mpe alobaki: “Moto yango abalukaki.” Mpe alobaki: “Moto
yango akomelaka ngai mikanda.” Mpe alobaki: “Na loketo ya
mpunda na ye,” oyo yamoíndompembwe, basangísá esikamoko,
alobaki, “na loketo ya mpunda na ye bakomaki nkombo na
ye, signature lokola oyo ezali na mikanda na ye mpenza. Mpe
akendeki na ngámbo ya nordi.”
265 Alobaki: “Nsima na yango okóbaki nzela na yo; mpunda
monene yango ebalukaki mpe ekendeki mosika mpenza na
ngámbo yawesti.” Alobaki: “Otelemakimpe otómbolakimaboko
boye.” Na bongo abandaki kolela. Alobaki: “Ndeko Branham,
komona mpunda oyo kotelema wana; ekoti ya etumba ná
nyonso wana, ndenge wana, mpe,” alobaki, “ebolo ya ntólo
ná nyonso ezali kongenga.” Alobaki: “Otómbolaki maboko
mpo na mwa ngonga moke.” Mpe alobaki: “Okitisaki lisusu
miso, ozuaki bansinga ya mpunda, olobaki: ‘Nakoleka na mwa
nzela oyo mbala moko lisusu!’” Alobaki: “Mabelé mobimba
eninganaki, ndengewana.” Mpe alobaki: “Nakufaki nde kokufa;
namikweisaki kaka na nsé ya ngomba ya libanga yango. Bongo
nalamukaki.”

Alobaki: “Elingi koloba nini, mesie?”
Nalobaki: “Nayebi te.”

266 Na ntongo elandaki…Junior Jackson, oyo alótaki na ntina
na pyramide, boyebi, oyo nakendeki na ngámbo ya westi. Boyebi
yango lisusu? Abengaki ngai, sánzá moko to mibale liboso na

yango. Alotáká ndoto moko oyo ezalaki kotungisa ye; asengelaki
koyebisa ngai yango. Mpe nalobaki: “Billy…”
267 Bato bazalaki pene na ntuku mibale kuna na libanda.
Alobaki: “Junior Jackson azali kuna, alobi ete asengeli koyebisa
yo ndoto yango.”

Nalobaki: “Kotisa ye, mpo na miníti pene na mitano.”
268 Akotaki ná mwasi na ye, mpe, alobaki, lokola motatoli.
Alobaki: “Nalótaki, Ndeko Branham, ete ngai ná mwasi na ngai
tokendeki kotambola na motuka.” Mpe alobaki: “Nabwakaki
miso na esti, mpe namonaki eloko moko lokola litóno, lokola ba-
soucoupe volante moko boye.”
269 Bomoni, mokili eyebi te oyo yango ezali, boyebi. Boyebi ete
ezali. Biso toyebi oyo yango ezali. Bomoni? Toyebi ete ezali Banje
oyo bazali konónga mpo na kosambisama, bomoni. Mpe ndenge
na Pentagone ná nyonso wana, bamonaka yango kokita; mpe
mayele, ndenge ekendeke mbangu lokola pole mpe elimwaka,
ekimaka nyonso oyo bazali na yango. [Ndeko Branham alelisi
misapi na ye—Mok.] Bomoni, bazoyeba te soki ezali nini, bomoni.
Bótika bango bákanisa nyonso oyo bango balingi. Babéngaka
yango soucoupe volante, to soko nini. Bayebi na bango te,
bomoni.
270 Alobaki: “Namonaki yango koya, mpe nazalaki kolandela
yango. Mpe oyo yango ezalaki, ezalaki moto moko likoló na
mpunda.” Mpe alobaki: “Azalaki koya na mbangu ya mikali-
kali.” Alobaki: “Namonaki kokita liboso na ngai. Natelemisaki
motuka na ngai mpe nabimaki mbangu. Ntango esalemaki,”
alobaki, “motuka…mpunda etelemaki na nzela, mpunda moko
ya monene mpe ya mpembe, ya mapinga, ezalaki kotambola
na lokumu.” Elingi koloba Liloba, na ntembe te, boyebi, oyo
etambolaka na lokumu.
271 Alobaki: “Moto moko afandaki likoló na yango.” Alobaki:
“A—alataki bilamba ya bato ya westi; azalaki cowboy te, kasi,”
alobaki, “azalaki lokola mokonzi ya ba-ranger to eloko moko
ya ndenge wana.” Bomoni, bokonzi na ye nyonso ya mokonzi,
ya westi; ba-Indien likoló na ba-Indien; ba-rangers likolo na
mpunda, bomoni. Alobaki: “Mobali yango azindisaki ekoti
na motó, mpe azalaki na…azalaki kotala na mopanzi.” Mpe
alobaki: “Ntango abalukaki na mopanzi,” alobaki, “ezalaki yo,
Ndeko Branham.” Alobaki: “Otikalá koloba te ndenge olobaka.
Olobaki: ‘Junior!’” Nabengaki ye mbala misato. “Mpe nalobaki:
‘Nakoyebisa yo oyo osengeli kosala.’” Mpe alobaki: “Na bongo
obéndaki bansinga ya mpunda yango. Opumbwaki soki mbala
misato, mpe okendeki na likoló, mpe okendeki na ngámbo ya
westi.”
272 Alobaki: “Nsima na mwa ntango, natambwisaki miso, mpe
amonaki mwa mpunda moko ya moke koleka koya, ya race
yangomoko,mpe etelemakiwana.” Alobaki: “Napusanakiwana,

namilobelaki: ‘Na ntembe te atindi oyo mpo na ngai.’” Alobaki:
“Namataki likoló na yango.” (Junior mpe ayebaka kotambola na
mpundamwamoke. Alobaki: “Oyebi ndenge ezalaka, soki kiti na
yo ya mpunda ekoki yo, Ndeko Branham, bisika ya kotia makolo
mpe nyonsowana?”) Alobaki: “Namilobelaki: ‘Ee, oyo ekoki ngai
mpenza malamu.’ Na bongo nabendaki bansinga ya mpunda,
mpe nakendeki na likoló.” Alobaki: “Nabendaki bansinga mpe
mpunda atelemaki, nabalolaki ye mpe nazongaki. Bomoni?
Ntango nazongaki,” alobaki, “natelemisaki mpunda, nakitaki,
nasololaki na mwasi na ngai. Mpunda yango ekendeki.” Mpe
ye…?…
273 Bongo, liboso na lobi, eleki mikolo misato, Leo Mercier
ayaki, ayaki na ndoto yango moko mpenza, ayebaki eloko moko
te na ntina na yango; mpo na koluka kosangisa mpunda mobali
moko ya monene ya mpembe ná mpunda moko ya mwasi ya
moindo, bazalaki kokoka kosala yango te; ezalaki na motema
likoló. Alobaki ete ngai napusanaki wana, nalobaki: “‘Leo,’”
mpe nayebisaki ye oyo ngai nasalaki. Nalingi koloba yango awa
te, bomoni, kasi nayebisaki ye oyo ngai nasalaki. “Nalobaki:
‘Omoni te? Sikoyo, mpo na koyebisa yo; nayebaki te ete Ed
Daulton azalaka na semeki yamobali, mpe semeki yango azali na
mbwa moko oyo nkombo na yango ezali oyo wana. Leo, okoyeba
ete ozali kolóta. Kasi, ntango okolamuka, kanisa yango lisusu!’”
Mpe alobaki: “Natikálá koyóka nainomotindo kopesama ndenge
wana te.”
274 Pene na ntango yango, Roy Roberson akotaki wana, alobaki:
“Ndeko Branham, ozali komikanisela liboso ótika losambo
mbala ya liboso? Tozalaki…Namonaki yo ofandi, lokola na
Palestine. Biso nyonso, likita mpe biso nyonso tofandaki lokola
na mésa ya elambo ya Nkolo, mpe ozalaki koloba. Mpe yo…
Ayebaki mpenza malamu te likambo oyo ozalaki kolobela.”
Alobaki: “Lipata moko ya mpembe ekitaki, ezuaki yo mpe
ememaki yo.” Bato boni bayebi lisusu ndo—ndoto ya Ndeko
Roy? Mpe alobaki: “Lipata ya mpembe yango ememaki yo,” mpe
alobaki, “na bongo ozalaki lisusu wana te. Nazalaki kotambola
na babalabala, kogángáká mpe koleláká.”
275 Ntango nazongaki awa, azalaki wana, ná mwa loboko na ye
ya maladi, ndenge azalaki, azalaki kotánga yango. Akweisaki
rató mpe abandaki kolela ntango amonaki ngai koya uta
kuna. Lokola namonaki ye liboso te, na bongo ayebisaki ngai
ndoto yango. Mpe alobaki…Mpe azalaki kokómba ná rató.
Nalobaki…
276 “Mpe—mpe okendeki.” Alobaki: “Natambolaki na
babalabala, bipai nyonso, kolukáká komona yo. Nakokaki
komona yo ata esika moko te. Nazalaki kogánga: ‘Oh, Ndeko
Branham, kokende te!’” Alobaki: “Lipata moko ya mpembe
eyaki wana, ezuaki yo mpe ememaki yo mosika na biso, na
ngámbo ya westi.” Oyo wana ezalaki liboso na pyramide to nini.

Alobaki: “Ememaki yo na ngámbo na westi. Mpe ngai nazalaki
kolela, wana nazalaki kotambola na babalabala.”
277 Alobaki: “Nsima na mwa ntango, nakendeki kofanda na
mesa. Esalemaki ete natómbolaki misompe natalaki na nsuka ya
mesa.” Alobaki: “Nazalaki komona yo kaka moke boye, ezalaki
mpembe lokola neige.” Alobaki: “Ozalaki wana.” Mpe alobaki:
“Ozalaki koloba ná bokonzi. Ezalaki mpenza polele.” Alobaki:
“Moto nyonso asosolaki mpenza oyo ozalaki koloba.”
278 Oh, ndeko mobali, ndeko mwasi, sikawa, bino nyonso boyebi
ete nayebi oyo yango elingi koloba. Bomoni?
279 Bósenzela! Bótikala pembeni na Klisto. Bótika ete nákebisa
bino sikawa, lokola motei ya Nsango-malamu, boye. Bóndima
boléma moko te. Bóbanzabanza eloko moko te. Bótikala kaka
wana kino kati na kati oyo ekokangama na Liloba, ete ozali
mpenza na kati ya Klisto, mpamba te yango nde eloko bobele
moko oyo eko…Mpamba te, tokómi na eleko ya lipengwa mingi
mpenza, koleka bileko nyonso oyo totikálá kobika kati na yango.
“Ekopengwisa ata Baponami, mpenza, soki ekokaki kosalema,”
mpo bazali na epakweli, bakoki kosala nyonso lokola bamosusu.
280 Bópétola bomoi na bino. Bófúta banyongo na bino. “Bózala
na nyongo ya moto moko te,” ndenge Yesu alobaki. Sikawa,
sikawa, nalingi koloba, ndakisa, mbongo oyo ofutelaka ndako
mpe nyonso wana, osengeli kofuta yango. Sukola maboko na
yo. Bongisa nyonso. Milengela. Milengela. Bómikanisela, na
Nkombo na Nkolo, likambo moko elingi kosalema.
281 Nakomata na bangomba na mpóso oyo, mpo na bokila ya
bisende mpenza te; na ntembe te, nasepelaka na bokila ya
biséndé. Kasi nazali kokende kuna mpo na ntina oyo, nakoloba:
“E Nzambe, nayebi te nálanda nzela nini, mpe nalingi te ete
názánga eloko yango. Sunga ngai.”
282 Bóbondela mpo na ngai. Bokosala yango? Ngai nakobondela
mpo na bino. Nazali na elikia, na mawa na Nzambe, ete
nakokutana na moko na moko na bino, mpe tokokutana na
Mboka moko ya malamu koleka oyo.
283 Mpe toyaka awampo na nini? Tozali kosala nini? Toyaka awa
mpo na kosakana? Toyaka awa mpo na kokutana lokola loge?
Ezali, Klisto akoki koya te, kino Lingomba ekokóma mpenza na
kobonga be. Azali kozela nde biso. Nandimi ete tokómi na nsuka.
284 Bótala, na Californie. Bótala botomboki. Bótala ndenge bato
zomi na libwa babomamaki, mpo na langi ya loposo. Nayebisaki
bino te, kala mingi te, ete Martin Luther King wana akomema
bato na ye na kobomama, boye te? Boni bayebi yango lisusu?
[Losambo balobi: “Amen.”—Mok.] Ezali bato moindo wana
te; ezali bakambi wana nde bazali kotombokisa bango. Ezali
integration te, segregation te, mpe oyo nyonso balingi kobenga
yango; ezali zabolo. Ya solo. Kaka epai na mindele te, bato
moindo te; ezali bango nyonso. Ezali zabolo.

285 Makoki ya bongó ná mabanzo ya bato esili kobeba. Elikia
ezali te. Ezali mosika koleka elikya. Mobimba ya eloko yango
ekómi mpota epolá. Makoki ya bongo ya bato; bakoki kozua
mikano te.
286 Nazali moi-politiki te. Te, nazali na ngámbo ya ba-
Démocrate to ya ba-Républicain te. Bango nyonso bazali ya
kobeba. Nazali na ngámbo ya Bokonzi moko, ezali Bokonzi
ya Yesu Klisto. Esili. Kasi bosílá komona mikalá lokola baoyo
tozali na bango kuna sikawa, lokola etonga ya ba-Texan oyo
tozali na bango kuna? “Ee,” balobaka, “nyonso oyo bato balingi!
Soki balingi communisme, tokopesa bango communisme. Soki
balingi intégration, tokopesa bango intégration. Soki balingi
ségrégation, tokopesa bango soko nini.” Ezalaki…Mibali bazali
wapi?
287 E Nzambe! Ezali lokola na eteyelo. Wapi mobali, mabali oyo
azali mobali, oyo azuaka ngámbo ya kolanda mobeko? Wapi basi
oyo bazuaka ngámbo ya kotosa mobeko? Wapi lingomba oyo
ezuaka ngámbo ya kotosa mobeko? Nazali na ntango ata moke
te ya kobebisa mpo na molimo oyo ya goi-goi, ya kolemba, ya
kokakoláká. Soki mwasi azali mwasi, tika ete ázala madame.
Soki mobali azali mobali, tika ete ázala mobali.
288 Soki azali président…Wapi ba-John Quincy Adamses na
biso? Wapi ba-Abraham Lincoln na biso, mibali ya kotosáká
mobeko? Wapi Patrick Henry na biso, oyo alobaki: “Bópesa ngai
bonsomi, to bópesa ngai kufa”?
289 Wapi mobali oyo azuaka ngámbo ya likambo oyo ezali
malamu? Wapi mobali oyo abángaka na ye koloba te? Ata
mokili mobimba etelemeli ye, akoloba oyo ezali malamu; akozua
ngámbo na yango, ata basengeli koboma ye. Wapi Arnold von
Winkelried na biso lisusu ya lelo? Wapi mibali ya bosembo? Wapi
mibali oyo bazali na molimo? Bakómi na goi-goi mingi mpe
balembi mingi na lolenge ete bayebi te esika nini batelemi.
290 ENzambe, tika ete názua ngámbo ya kotosa mibeko ya Moto
moko, lokola motei, Liloba ya Yesu Klisto. “Mpamba te likoló
ná nse ekoleka, kasi Yango ekokweya ata moke te. Likoló na
libanga yango nde Nakotonga Lingomba na Ngai; bikuke ya
ewelo ekolónga yango te.”

Tótelema.
Épambolama, ekanganelo oyo esangisi
Mitema na biso na bolingo ya Baklisto;
Boyokani na bondeko na makanisi
Ezali lokola oyo ya Likoló.

Sikawa bósimbana maboko.
Ntango tokabwanaka,
Esalaka biso mpasi na kati;
Kasi tokokóba kozala elongo na mitema,

Mpe kolikia kokutana lisusu.
Kino tokokutana! kino tokokutana!
Kino tokokutana na makolo na Yesu;
Kino tokokutana! kino tokokutana!
Nzambe ázala na bino kino tokokutana lisusu!

291 Tógumba mito sikawa, wana Ndeko Neville akosilisa
liyangani na libondeli.
292 Bóya lisusu na mpokwa. Tozali kozela liyangani moko ya
nkembo nampokwa, awa na tabernacle. Nzambe ápambola bino.
Mpe bóbondelaka mpo na ngai; ngai nakobondela mpo na bino.
293 Bókanisa te ete nazali fanatíki, baninga. Bókanisa te ete
nazali koluka kondiminsa bino likambo moko na makasi.
Nalingi bino. Mpe nazali na mobeko moko, ezali Biblia. Ata
Liloba moko te ekoki kolongolama na Yango. Ata liloba moko
te ekoki kobakisama na Yango. Mpe nandimaka Yango ndenge
Ekomami.
294 Tógumba mitó sikawa, wana mokengeli na biso ya sembo, ya
malamu azali kosilisa liyangani. Nzambe ápambola yo, Ndeko
Neville. 

